                                                                       პროექტი
შენიშვნა*: განმარტებითი ბარათი საბოლოო სახეს მიიღებს მას შემდეგ, რაც მოცდება შეთანხმება მთალ რიგ ძირეულ საკითხებაზე, რაც გავლენას იქონიებს კოდექსის პროექტის ფინანსურ დასაბუთებაზე. 

განმარტებითი ბარათი
`კულტურული ბუნებრივი მემკვიდრეობის კოდექსის~

საქართველოს კანონის პროექტზე
ა) ზოგადი ინფორმაცია კანონპროექტის შესახებ

ა.ა) კანონპროექტის მიღების მიზეზი
დამოუკიდებლობის მოპოვების შემდგომ, ქართულმა სახელმწიფომ არაერთი მნიშვნელოვანი ნაბიჯი გადადგა კულტურული მემკვიდრეობის დაცვის თვალსაზრისით. სხვადასხვა დროს მიღებულ იქნა საკანონმდებლო აქტები, რომლებიც დაარეგულირებდა კულტურული მემკვიდრეობის გამოვლენის, აღრიცხვის, დაცვისა და მართვის, მატზე სამუშაოთა წარმოების, საზღვარგარეთ გატანისა და შემოტანის საკითხებს, მოაწესრიგებდა სამუზეუმო და კულტურულ საქმიანობას. ასეთ საკანონმდებლო აქტებს წარმოადგენდა საქართველოს კანონები „კულტურული მემკვიდრეობის დაცვის შესახებ“ (1999 წელი), კულტურულ ფასეულობათა საქართველოდან გატანისა და საქართველოში შემოტანის შესახებ“ (2001 წელი), „მუზეუმების შესახებ“ (2001 წელი), „კულტურული მემკვიდრეობის შესახებ“ (2007 წელი). ამ მიზნით, საქართველო ასევე მიუერთდა ისეთ საერთაშორისო შეთანხმებებს, როგორიცაა:
ა) „შეიარაღებილი კონფლიქტის შემთხვევაში, კულტურული ფასეულობების დაცვის შესახებ“ კონვენცია, ქ. ჰააგა, 1954 წლის 14 მაისი;   

ბ) „ძეგლების და ანსამბლების კონსერვაციის და რესტავრაციის შესახებ“ ვენეციის 1964 წლის 31 მაისის საერთაშორისო ქარტია;

გ) „კულტურული ღირებულებათა უკანონო შემოტანის,გატანისა და საკუთრების უფლების გადაცემის აკრძალვისა და აღკვეთის ღონისძიებათა შესახებ“ კონვენცია, UNESCO, ქ. პარიზი, 1970 წლის 14 ნოემბერი;

დ) „მსოფლიო კულტურული და ბუნებრივი მემკვიდრეობის დაცვის შესახებ“ კონვენცია, UNESCO, ქ. პარიზი, 1972 წლის 16 ნოემბერი;
ე) „ისტორიული ბაღების ქარტია“, ფლორენცია, 1981 წლის 15 დეკემბერი;

ვ) „ევროპის არქიტექტურული მემკვიდრეობის დაცვის კონვენცია“, გრანადა, 1985 წლის 3 ოქტომბერი;

ზ) „არქეოლოგიური მემკვიდრეობის დაცვის ევროპული კონვენცია (განახლებული)“,  ლა’ ვალეტა, 1992 წლის 16 იანვარი;
თ) „ევროპის ლანდშაფტების კონვენცია“ ფლორენცია, 2000 წლის 20 ოქტომბერი; 
ი) „არამატერიალური კულტურული მემკვიდრეობის დაცვის შესახებ“ კონვენცია, პარიზი, 2003 წლის 17 ოქტომბერი;

კ) კულტურული თვითგამოხატვის მრავალფეროვნების დაცვისა და  ხელშეწყობის შესახებ“ კონვენცია, პარიზი, UNESCO, 20 ოქტომბერი, 2005;

ლ) „საზოგადოებისთვის კულტურული მემკვიდრეობის მნიშვნელობის შესახებ ევროპის საბჭოს ჩარჩო კონვენცია“,  ფარო, 2005 წლის 27 ოქტომბერი.

მიუხადავად იმისა, რომ ზემოთ აღნიშნული საკანონმდებლო აქტების მიღება იმ დროისთვის პროგრესულ მოვლენას წარმოადგენდა,  უკანასკნელი პერიოდის პრაქტიკამ, არსებული ნაკლოვანებებისა და საერთაშორისო გამოცდილების შესწავლამ აჩვენა, რომ კულტურული და ბუნებრივი მემკვიდრეობის სფეროში არსებული მრავალი საკითხი ხელახლა დარეგულირებას მოითხოვს, ხოლო მრავალი მათგანი საერთოდ დაურეგულირებელია. არსებული რეგულირების ნაკლოვანებები, რომელებიც ნაწილობრივ გამოწვეულია, როგორც ეროვნულ, ისე საერთაშორისო დონეზე დარგის რეგულირების არასათანადო გამოცდილებით (არამატერიალური კულტურული მემკვიდრეობა, მსოფლიო კულტურული და ბუნებრივი მემკვიდრეობა,  ინსპექტირება და სხვა), ასევე არსებული რეგულირებების აქტულობის ნაწილობრივი დაკარგვითა და დარგში ახალი გამოწვევების ფონზე (მუზეუმები, კულტურულ ფასეულობათა საქართველოდან გატანა და საქართველოში შემოტანა და სხვა) მათი განახლების აუცილებლობით. 
უკანასკნელ პერიოდში საჯარო მმართველობით სფეროში განხორციელებულმა  რეფორმებმა, სახელმწიფო ინსტიტუტების განვითარებამ და ელექტრონული მმართველობის დანერგვამ დარგის რეგულირების ახალი შესაძლებლობები გააჩინა კულტურული და ბუნებრივი მემკვიდრეობის დაცვისა და მართვის მიმართულებითაც.

გარდა ამისა, სახელმწიფო შეუერთდა არაერთ კონვენციას, რომელმაც დარგის რეგულირების თვალსაზრისით სახელმწიფოს მთელი რიგი ვალდებულებები დააკისრა, თუმცა კონვენციათა მოთხოვნები მეცემული დროისთვის ჯეროვანდ არ არის იმპლემენტირებული ეროვნული კანონმდებლობის დონეზე. 
საკმაოდ მწვავედ დგას საკითხი მოძრავი კულტურული ფასეულობების აღრიცხვასა და მათი ქვეყნიდან გატანა-შემოტანის თვლსაზრისით. არ არსებობს სამართლებრივი მექნიზმები, რომელიც წაახალისებს მათ გამოვლენას და დადგენილი წესით აღრიცხვას, მოაწესრიგებს შავ არქეოლოგიასთან დაკავშირებულ საკითხებს და გამიჯნავს ამ გზით მოპოვებულ ატრეფაქტებს მემკვიდრეობით მიღებული და შეძენილი ფასეულობებისაგან, შექმნის ქვეყანაში არსებული ფასეულობათა ფონდის ლეგალიზაციისა და აღრიცხვის მექანიზმს.

მნიშვნელოვანი ხარვეზებია მსოფლიო კულტურული და ბუნებრივი მემკვიდრეობის, განსაკუთრებით კი ბუნებრივი მემკვიდრეობისა და შერეული ნომინაციების გამოვლენის,  UNESCO-შესაბამისი ორგანოების თვის წარდგენის, მათი დაცვისა და მართვის თვალსაზრისით. არ არსებობს კულტრული ლანდშაფტების, ბუნების ძეგლებისა და შერეული ნომინაციების მსოფლიო მემკვიდრეობის ნუსხაში წარსადგენად ინიცირების, ასევე, მათი განსაკუთრებული დაცვისა და მართვის, მათ შორის, მსოფლიო მემკვიდრეობად მიჩნეულ ტერიტორიაზე საქმიანობათა რეგულირების ეროვნული მექანიზმი.
შეიძლება ითქვას, რომ მოუწესრიგებელია არამატერიალური კულტურული მემკვიდრეობის გამოვლენის, დაცვისა და მართვის საკითხები, ხოლო არსებული ნორმები მხოლოდ „არამატერიალური კულტურული მემკვიდრეობის დაცვის შესახებ“ კონვენციაზე მიერთების ფორმალური საფუძვლის შექმნას ემსახურება. სრულად მოუწესრიგებელია არამატერიალური კოლტურული მემკვიდრეობის პრაქტიცირების წახალისებისა და ხელშეწყობის, პრაქტიცირებისთვის უმნიშვნელოვანესი ადგილების განსაზღვრისა და მათ ტერიტორიაზე საქმიანობათა რეგულირების, ამ მიმართულებით ცალკეული ადამიანების უფლებათა, თემებისა და კულტურული ჯგუფების ინტერესთა  დაცვის საკითხები.

კულტურული ლანდშაფტი არ არის შეფასებული და დაცული, როგორც ქვეყნის  კულტურული და ბუნებრივი მემკვიდრეობის განიყოფელი ნაწილი, არ არსებობს მათი გამოვლენის, დაცვისა და მართვის მექანიზმები.
ბოლო წლებში მომხდარი სამართლებრივი და და საზოგადეობრივი ცვლილებების ფონზე, განახლებას და ახლებურად ჩამოყალიბებას საჭიროებს დაცულ ტერიტორიათა სისტემასთან დაკავშირებული რიგი საკითხები, მათ შორის ტერიტორიათა დადგენის, დაცვისა და მართვის, მათ ფარგებში საქმიანობათა რეგულირების მექანიზმები. იგივე შეიძლება ითქვას კულტურულ მემკვიდრეობასა და მოძრავ ბუნებრივ ფასეულობებზე დაშვებულ სამუშაოთა მიმართ. სათანადოდ გასამიჯნი და სრულფასოვნად განსამარტია შესაბამისი სამეცნიერო და ტექნიკური ტერმინოლოგია, დასადგენია რეაბილიტაციისა  და ადაპტაციის კონკრეტულ ღინისძიებათა ჩამონათვალი და მათი წარმოების კრიტერიუმები.
განახლებას საჭიროებს მუზეუმებთან დაკავშირებული რეგულაციებიც, რომლებიც მოძველებულია და სათანადოდ ვერ უზრუნველყოფს ამ სფეროში საჯარო-მმართველობით ღონისძიებათა ეფექტურად გატარებას. შემოსაღების მათი აღრიცხვის, მართვისა და ზედამხედველობის უნიფიცირებული მექანიზმები, მათთან დაცული ფასეულობების აღრიცხვიანობისა და მიმოქცევის ადეკვატური სტანდარტები.

ასევე ნიშანდობლივია, რომ რომ კულტურული მემკვიდრეობის დარგი, მოიცავს რა სამუზეუმო და არქეოლოგიურ  მიმართულებებს, განუყოფლადაა გადაჯაჭვული ბუნებრივი ფასეულობების (პალეონტოლოგია, გეოლოგიური ფასეულობები) მიმართულებასთან და ამ მიმართებით აუცილებელია მათი საერთო  კონტექსტში რეგულირება, მითუმეტეს, რომ ეს დარგები ამჟამად რეგულირების მიღმაა, რაც ვერ უზრუნველყოფს მათ სათანადოდ დაცვას და განვითარებას. ასევე არასათანადოდ დარეგულირებულია მატერიალური კულტურული და ბუნებრივი, ასევე არამატერიალური კულტურული მემკვიდრეობის,  მსოფლიო მემკვიდრეობის ნუსხაში შესატანად წარდგენის პროცედურები. დაურეგულირებელია დარგში პროფესიული საქმიანობის რეგულირებასთან დაკავშირებული საკითხები, მაღალი რისკის შემცველ საქმიანობაზე არ არსებობს საკვალიფიკაციო სტანდარტების განმსაზღვრელი,  ეროვნული მეთოდური ან სამართლებრივი შინაარსის დოკუმენტი.
აქვე უნდა აღინიშნოს, რომ პრაქტიკულად, დაუცველია მოძრავი ბუნებრივი (პალეონტოლოგიური და გეოლოგიური) ფასეულობები, უნიკალური პალეონტოლოგიური ფენები და გეოლოგიური სტრუქტურები. არ არსებობს მათი გამოვლენის, აღრიცხვის, დაცვისა და მართვის რაიმე მექანიზმი და რეალურად, ამ სფეროში სახეზეა რეგულირების სრული ვაკუუმი. 

საქმიანობათა რეგულაციის სიზუსტისთვის, უაღრესად მნიშვნელოვანია, რომ მკაფიოდ და ზუსტად იყოს განმარტებული დამკვიდრებული და შემოსაღები ცნებები. ამ მიმართებით, ძირეულ გადახალისებას საჭიროებს დარგში არსებული ცნებათა განმარტებები, უკანასკნელი სამეცნიერო-მეთოდური მიღწევებისა და საერთაშორისო სამართლებრივი აქტების მოთხოვნათა გათვალისწინებით.

მნიშვნელოვანი ხარვეზებია დარგში ზედამხედველობის, სამართალდარღვევათა გამოვლენისა და მათზე ეფექტური რეაგირების თვალსაზრისით. არ არსებობს სამართალდარღვევათა პრევენციისა და დროული აღკვეთის მექანიზმები, ხოლო გატარებული ღონისძიებები ნაკლებად ქმედითია და სათანადოდ ვერ უზრუნველყოფს უკანონოდ მიმდინარე სამუშაოთა შეჩერებას. ამ მხრივ კანონმდებლობა არსებით ცვლილებებს საჭიროებს.
არსებული კანონმდებლობა სათანადოდ ასევე ვერ პასუხობს დარგში ელექტრონული მმართველობის განვითარების თანამედროვე გამოწვევებს, არ იძლევა ელექტრონული დოკუმენტბრუნვის, მონაცემთა ელექტრონული ბაზების წარმოებისა და ელექტრონული გადაწყვეტილებების დანერგვის შესაძლებლობას, რაც მნიშვნელოვნად აფერხებს დაინტერესებული პირებისთვის, მითუმეტეს პერიფერიებსა და რთულად მისადგომ ადგილებში მცხოვრები მოსახლეობისთვის შესაბამისი სერვისების მიწოდებას. მოცემულ საკითხზე მსჯელობისას მხედვეობაში უნდა იქნეს მიღებული საქართველოს მთავრობის  2016 წლის 1 ივლისის №303 დადგენილება „კულტურის სტრატეგია 2025-ის დამტკიცების შესახებ“.
ზემოაღნიშნული საკითხების მოწესრიგების აუცილებლობა და სიმწვავე დარგის რეფორმირების აუცილებლობას განაპირობებს. თავად რეფორმის კონცეფციაზე მუშაობა 2013 წელს დაიწყო. 2013-2015 წლებში საქართველოს კულტრული მემკვიდრეობის დაცვის ეროვნულ სააგენტოს მიერ დაიგეგმა და განხორციელდა საჯარო სამსახურების დაძმობილების პროგრამა TWINNING, რომლის მიზიანი იყო „ინსტიტუციონალური ღონისძიებების განხორციელების მარეგულირებელი საკანონმდებლო ჩარჩოს დახვეწა და საქართველოში კულტურული მემკვიდრეობის მართვის მოქნილი სისტემის დანერგვა“. აღნიშნული პროგრამის ერთ-ერთ კომპონენტს წარმოადგენდა კულტურული მემკვიდრეობის სფეროს მართვის სისტემისა და მარეგულირებელი საკანონმდებლო ჩარჩოს გაუმჯობესების მხარდაჭერა.  პროექტის ფარგლებში იტალიელი და დანიელი ექსპერიტების უშუალო ჩართულობით განხორციელდა კულტურული მემკვიდრეობის სფეროში მოქმედი საკანონმდებლო ბაზის ანალიზი. შესწავლილ იქნა საკანონმდებლო სისტემის ხარვეზები და  დადგინდა რეფორმებთან დაკავშირებული მთავარი საჭიროებები; 

პარალელურად, მიმდინარეობდა აქტიური კონსულტაციები ეროვნულ ექსპერტებთან და სხვადასხვა ადმინისტრაციულ ორგანოებთან, ხოლო გაწეული სამუშაოს საფუძველზე,  პროექტის მეორე კომპონენტის ფარგლებში განხორციელდა კულტურული მემკვიდრეობის სფეროში მოქმედი საკანონმდებლო ბაზის ანალიზი. შესწავლილ იქნა საკანონმდებლო სისტემის ხარვეზები და  დადგინდა რეფორმებთან დაკავშირებული მთავარი საჭიროებები;

მოქმედი საკანონმდებლო ბაზის ანალიზისა და არსებული ხარვეზების იდენტიფიკაციის შედეგად, პროექტის ფარგლებში შემუშავდა:

·  2014 წელს საქართველოს კულტურისა და ძეგლთა დაცვის სამინისტოსა და  საქართველოს საპატრიარქოს შორის დაიდო მემორანდუმი,  კულტურული მემკვიდრეობის სფეროში თანამშრომლობის შესახებ.

· ძეგლებზე და არქეოლოგიურ ობიექტებზე სამუშაოების ჩატარების მეთოდოლოგია და ტექნიკური წესები;

· კულტურული მემკვიდრეობის სფეროში პროფესიული რეგულირების წესი და კრიტერიუმები.

· „მსოფლიო მემკვიდრეობის შესახებ“ საქართველოს კანონის პროექტი.

· კულტურული მემკვიდრეობის სფეროში ჩადენილ სამართალდარღვევებთან დაკავშირებული სანქციების  დახვეწის მიზნით, შემუშავდა საქართველოს „ადმინისტრაციულ სამართალდარღვევათა კოდექსში“ და „სისხლის სამართლის კოდექსში“ ცვლილებების პროექტები.

· სანქციების დახვეწის მიზნით, აგრეთვე შემუშავდა ცვლილებების შეტანის პროექტი ,,კულტურული მემკვიდრეობის შესახებ“ საქართველოს კანონში.

რეფორმის სხვადასხვა მიმართულებებზე მუშაობისას გამოიკვეთა, რომ სფეროს  ეფექტური რეგულირებისთვის არ იყო საკმარისი  მისი ცალკეული დარგების რეგულირება და არსებული კანონმდებლობა ძირეულ ცვლილებებს საჭიროებდა, ხოლო დაგროვილი გამოცდილება და გაწეული სამუშაო იძლეოდა მთელი სფეროს მარეგულირებელი კანონმდებლობის კოდიფიცირების და ერთიან საკანონმდებლო აქტში მოქცევის შესაძლებლობას. 

2015 წელს,  ტვინინგის პროექტის ფარგლებში შემუშავებული რეკომენდაციებისა და დაგროვილიგამოცდილების საფუძველზე, დაიწყო აქტიური მუშაობა სფეროს მარეგულირებელი ნორმების კოდიფიკაციის მიმართულებით და 2016 წლის ბოლოსთვის, კულტურული მემკვიდრეობის დაცვის ეროვნული სააგენტოს მიერ შემუშავდა „კულტურული და ბუნებრივი მემკვიდრეობის კოდექსი“-ს კანონპროექტი. 
ა.ბ). კანონპროექტის მიღების მიზანი 
კანონპროექტის მიღების ძირითადი მიზანია კულტურული და ბუნებრივი მემკვიდრეობის სფეროში როგორც სამართლებრივი, ისე ინსტიტუციური რეფორმის გატარება, საჯარო მმართველობის ეფექტურობის გაუმჯობესება, ფასეულობათა დაცვის, მართვისა და განვითარების თანამედროვე, ეფექტური მექანიზმების, საერთაშორისოდ აღიარებული მეთოდური და სამართლებრივი სტანდარტების დანერგვა, რაც გულისხმობს კულტურული და ბუნებრივი მემკვიდრეობის დაცვის, მართვისა და განვითარების თანამედროვე პრინციპების დანერგვას, მათი გამოვლენის, პირველადი და რეგულარული დაცვის, ჩასატარებელ სამუშაოთა ძირითადი მეთოდოლოგიური საფუძვლების დადგენას, საერთაშორისო შეთანხმებების საფუძველზე საქართველოს მიერ ნაკისრი ვალდებულებებითა და შესაბამისი ნორმების შიდა კანონმდებლობაში სრულფასოვანი იმპლემენტაციას, სფეროში ელექტრონული მმართველობის დანერგვას, ელექტრონული ტექნოლოგიების და სერვისების შემოღებას, საჯარო მმართველობითი ფუნქციების ეფექტურობის ამაღლებას და შესაბამისი სერვისების ხელმისაწვდომობის გამარტივებას, მათზე გაწეულ ადმინისტრაციულ დანახარჯების შემცირებას და  ახალი სერვისების შემოღებისთვის წინაპირობების შექმნას.
ა.გ) კანონპროექტის ძირითადი არსი
კანონპროექტი წარმოდგენილია კოდექსის სახით, რადგან ის მთლიანად ფარავს დარგის მარეგულირებელი საკანონმდებლო აქტების მოქმედების სფეროს და ფარგლებს, ამდენად მისი მიღებით ძალადაკარგულად ცხადდება „კულტურულ ფასეულობათა საქართველოდან გატანისა და საქართველოში შემოტანის შესახებ“, „მუზეუმების შესახებ“, „კულტურული მემკვიდრეობის შესახებ“ საქართველოს კანონები. აღნიშნული საკანონმდებლო აქტებისგან განსხვავებით, კანონპროექტი კულტურული მემკვიდრეობის პარალელურად მოიცავს ბუნებრივი მემკვიდრეობის მიმართულებას, ხოლო ამ უკანასკნელს არეგულირებს მსოფლიო მემკვიდრეობის ნუსხაში შესატანად მათი წარდგენის,  პალეონტოლოგიური და გეოლოგიური ფასეულობებისარქეოლოგიური და მიწის სამუშაოებისას  დაცვის, სამუზეუმო საქმიანობის, საქართველოდან გატანის ნაწილში. ბუნებრივი მემკვიდრეობის მართვისა და დაცვის სხვა საკითხები რეგულირდება „გარემოს დაცვის შესახებ“ საქართველოს კანონით. აღნიშნული მიდგომა განპირობებულია როგორც სფეროს კოდექსით განსაზღვრულ საკითხებზე ერთიან კონტექსტში რეგულირების ობიექტური აუცილებლობით. დარგის ერთიან კონტექსტში რეგულირება ასევე რეკომენდებული იქნა თვინინგის პროექტში მოწვეული ექსპერტების მიერ.
კოდექსი აერთიანებს უძრავი და არამატერიალური კულტურული მემკვიდრეობის,   კულტურული და ბუნებრივი ფასეულობების აღრიცხვისა და მიმოქცევის, მათი უშუალო და ბუფერული დაცვის, მათზე სამუშაოთა წარმოებისა და მონიტორინგის, და სამუზეუმო და პროფესიული საქმიანობის საკითხებსა და მათთან დაკავშირებულ მეთოდოლოგიურ და პროცედურულ მხარეებს.
კოდექსი შედგება სამი კარისა და ცამეტი თავისგან.
პირველი კარი  - ზოგადი დებულებები, მოიცავს კულტურული და ბუნებრივი მემკვიდრეობის სფეროსთან  დაკავშირებულ ზოგად დებულებებს და შედგება სამი თავისგან - 

თავი I - შესავალი დებულებები; 

თავი II - კულტურული და ბუნებრივი მემკვიდრეობის დაცვის სახელმწიფო ორგანოები
და მათი კომპეტენცია;

თავი III - კულტურული და ბუნებრივი მემკვიდრეობის დაცვისა და მართვის ძირითადი სახელმძღვანელო პრინციპები, საჯაროობა, საკუთრება და ზოგადი უფლება-მოვალეობანი.
პირველი თავი - შესავალი დებულებები, განსაზღვრავს საქართველოს კულტურული და ბუნებრივი მემკვიდრეობის მნიშვნელობას ქვეყნის კულტურისა და მეცნიერებისათვის,  მის როლს და ადგილს მსოფლიო კულტურულ და ბუნებრივ მემკვიდრეობაში, კოდექსის მიღების მიზნებსა და ამოცანებს. 

თავი ასევე განსაზღვრავს ქვეყნის მიერ იმპლემენტირებული და აღიარებული, სფეროს მარეგულირებელი საერთაშორისო სამრთლებრივი აქტების ჩამონათვალს, რაც მნიშვნელოვნად ამარტივებს როგორც კოდექსის, ისე თავად ამ აქტების მოხმარებას, ხდის რა მარტივად ხელმისაწვდომს მათთან დაკავშირებულ ინფორმაციას. აღნიშნული მიდგომა სფეროს სამართლებრივი რეგულირების პრაქტიკაში სიახლეს წარმოადგენს.  
თავს შეიცავს იმ ცნებათა განმარტებასაც, რომლებიც საერთოა მთელი კოდექსისთვის, ან მისი რამდენიმე დარგისთვის, აუცილებლობათა კვალად შემოაქვს ახალი ტერმინები და  ზოგიერთი ტერმინის ახლებური განმარტება. კონკრეტულ დარგებთან დაკავშირებული სხვა ტერმინები განიმარტება შესაბამის თავებში.
მეორე თავი - კულტურული და ბუნებრივი მემკვიდრეობის დაცვის სახელმწიფო ორგანოები და მათი კომპეტენცია, განსაზღვრავს კულტურული მემკვიდრეობის დაცვაზე პასუხისმგებელი ორგანოებსა და მათ კომპეტენციას, სფეროში მონაწილე პირთა ზოგად უფლებებსა და  ვალდებულებებს.
კანონპროექტის ძირთად სიახლეს წარმოადგენს ინსტიტუციური რეფორმა, კერძოდ,  საქართველოს კულტურისა და ძეგლთა დაცვის სამინისტროს მმართველობის სფეროში იქმნება ახალი საჯარო სამართლის იურიდიული პირის: კულტურული და ბუნებრივი მემკვიდრეობის დაცვის ეროვნული სააგენტო, ასევე, იქმნება კოლეგიური საჯარო დაწესებულება  - მსოფლიო მემკვიდრეობის ეროვნული კომიტეტი.
კულტურული და ბუნებრივი მემკვიდრეობის დაცვის ეროვნული სააგენტოდ გარდაიქმნება ამჟამად მოქმედი საჯარო სამართლის იურიდიული პირი - „კულტურული მემკვიდრეობის დაცვის ეროვნული სააგენტო“. დღეისათვის კულტურული მემკვიდრეობის სფეროში მოქმედი კანონმდებლობით  სამინისტროს კომპეტენციას მიკუთვნებული ყველა ინდივიდუალური სამართლებრივი აქტის (მათ შორის: ძეგლის სტატუსის მინიჭება და მოხსნა, ადმინისტრაციულ სამართალდაღრვევათა ოქმების შედგენა და ა.შ) გამოცემის უფლებამოსილება ადმინისტრაციული ხელშეკრულების საფუძველზე გადაცემული აქვს სააგენტოს.  სააგენტო ახორციელებს კულტურული მემკვიდრეობის დაცვის, ასევე, კომპეტენციის ფარგლებში, ბუნებრივი მემკვიდრეობის დაცვის სახელმწიფო პროგრამებს.
საგულისხმოა, რომ 1976 წლიდან 2001 წლამდე, კულტურული მემკვიდრეობის მართვისა და კოორდინაციას ახორციელებდა საქართველოს კულტურის სამინისტროს სისტემაში არსებული „ისტორიისა და კულტურის ძეგლთა დაცვისა და გამოყენების მთავარი სამეცნიერო-საწარმოო სამმართველო “, რომელიც 1999 წლიდან გარდაიქმნა სამინისტროს სახელმწიფო საქვეუწყებო დაწესებულებად - ძეგლთა დაცვის დეპარტამენტად.  „კულტურული მემკვიდრეობის დაცვის შესახებ“ საქართველოს 1999 წლის კანონში 2004 წლის 1 ივლისს შეტანილი ცვლილებებით, ლიკვიდირებულად გამოცხადდა სამინისტროს სახელმწიფო საქვეუწყებო დაწესებულება - „საქართველოს ძეგლთა დაცვის დეპარტამენტი“ და მისი ფუნქციები გადაეცა საქართველოს კულტურის, ძეგლთა დაცვისა და სპორტის სამინისტროს. 2004-2008 წლების პრაქტიკამ ცხადყო, რომ სამინიტროს სტრუქტურული ერთეულის (დეპარტამენტის) მეშვეობით კულტურული მემკვიდრეობის სფეროს მართვა არაეფექტური იყო, რადგან ერთი უწყების ქვეშ იყრიდა თავს მარეგულირებელი, პოლიტიკის განსაზღვრისა და მაკონტროლებელი ფუნქციები.

2008 წელს მიღებულ იქნა გადაწყვეტილება, რომ სფეროში საჯარო მმართველობის ეფექტურობის ამაღლების მიზნით შექმნილიყო საჯარო სამართლის იურიდიული პირი -კულტურული მემკვიდრეობის დაცვის ეროვნული სააგენტო, ხოლო და სისტემის შიგნით მმართველობითი ფუნქციები გამიჯნულიყო იმგვარად, რომ სფეროში ძირითადი მმართველობითი ფუნცია, ადმინისტრაციული ხელშეკრულების საფუძველზე უფლებამოსილებათა დელეგირების გზით, გადაეცემოდა სააგენტოს, ხოლო მაკონტროლოებელ და პოლიტიკის განმსაზღვრელ ფუნქციებს იტოვებდა სამინისტრო. მოცემული მიდგომის რეალიზაციის მიზნით, ამავე წელს, საქართველოს პრეზიდენტის ბრძანებულებით შეიქმნა კულტურული მემკვიდრეობის დაცვის ეროვნული სააგენტო, რომელიც დღემდე ახორციელებს საქართველოს კულტურისა და ძეგლთა დაცვის სამინისტროს მიერ მისთვის დელეგირებულ უფლებამოსილებებს.
დარგის ინსტიტუციური განვითარების ისტორიისა და დღეს არსებული მოდელის ანალიზი აჩვენებს, რომ ფუნქციათა ამგვარი განაწილების პირობებში საჯარო მმართველობა ბევრად უფრო ეფექტური და მოქნილია, ხოლო აღნიშნული პრინციპის სრულყოფილად რეალიზაციისათვის მნიშვნელოვანია, რომ მმართველობითი ორგანო დაფუძნდეს და მისთვის  ფუნქციათა დელეგირება მოხდეს კანონის საფუძველზე. სწორედ აღნიშნული მიდგომითაა განპირობებული, რომ წარმოდგენილ კანონპროეტის თანახმად, კულტურული და ბუნებრივი მემკვიდრეობის სახელმწიფო დაცვის და მართვის ორგანოდ სამინისტროს სისტემაში შემავალი საჯარო სამართლის იურიდიული პირი - საქართველოს კულტურული და ბუნებრივი მემკვიდრეობის ეროვნული სააგენტო (შემდგომში-სააგენტო) განისაზღვრა. საკითხის ამგვარად გადაწყვეტის საჭიროებას განაპირობებს ისიც, რომ კანონპროექტით სააგენტოს ფუნქციები მნიშვნელოვნად იზრდება, შემოდის კულტურული და ბუნებრივი მემკვიდრეობის დაცვის ინსპექციის ინსტიტუტი, რომელიც სააგენტოს კანონით შექმნილ სტრუქტურულ ერთეულია, მის ფუნქციას კი კულტურული და ბუნებრივი მემკვიდრეობის მოვლისა და სფეროში წარმოებული სამუშაოების ზედამხედველობა წარმოადგენს. სააგენტოს ასევე ეკისრება ხოლო მსოფლიო მემკვიდრეობის კომიტეტის აპარატის ფუნქციის შესრულება, სამუზეუმო საქმიანოს კოორდინაცია, კულტურულ და ბუნებრივ ფასეულობათა მიმოქცევის რეგულირება და სხვა მნიშვნელოვანი ფუნქციები, რომლებზეც მიმოხილულია შესაბამის თავების აღწერისას. 
 მესამე თავი - კულტურული და ბუნებრივი მემკვიდრეობის დაცვისა და მართვის ძირითადი სახელმძღვანელო პრინციპები, საჯაროობა, საკუთრება და ზოგადი უფლება-მოვალეობანი, მოიცავს შემდეგ საკითხებს:
· საკანონმდებლო დონეზე ისაზღვრება კულტურული და ბუნებრივი მემკვიდრეობის  დაცვის, მართვისა და განვითარების ძირითადი სახელმძღვანელო პრინციპები, რაც ეფუძნება დარგში საჯარო მმართველობის საერთაშორისო გამოცდილებას. მათ შორისაა დემოკრატიულობის პრინციპი, რაც გულისხმობს უფლებამოსილი ადმინისტრაციული ორგანოების მიერ გადაწყვეტილების მიღების პროცესში ფართო საზოგადოებისა და სამეცნიერო წრეების ჩართულობას, პროცესების შესახებ ცნობების, მიღებული გადაწყვეტილებებისა და სხვა ინფორმაციის საჯაროობისა და მათი ხელმისაწვდომობის მაღალი ხარისხის უზრუვენყოფას.
· ზუსტდება კულტურული და ბუნებრივი მემკვიდრეობის სფეროში ფიზიკური ან იურიდიული პირების, ასევე სახელმწიფო ორგანოებისა თუ სხვა ორგანიზაციული წარმონაქმნების ზოგადი ვალდებულებები, ტექსტი იმართება იურიდიული ტექნიკის თვალსაზრისით;
· საკანონმდებლო დონეზე ხდება სახელმწიფო საკუთრებაში არსებულ კულტურულ და ბუნებრივ მემკვიდრეობაზე დაშვებისა და ინფორმაციის ხელმისაწვდომობის, ასევე მათი სიმბოლოებისა და რეპროდუქციისათვის გამოყენების უფლებათა გარანტირება, ისაზღვრება შესაბამისი პრონციპები; 
· კოდექსის მე-17 მუხლით ახლებურად წესრიგდება კულტურული და ბუნებრივი მემკვიდრეობის საკუთრების უფლების საკითხები, რომლის თანახმად, არქეოლოგიური და პალეონტოლოგიური მონაპოვარი, მიუხედავად მათი აღმოჩენის პირობებისა (შემთხვევითი ნაპოვარი, არქეოლოგიური სამუშაოები, უკანონო გათხრები და სხვა) ცხადდება სახელმწიფოს საკუთრებად და მასზე არ ვრცელდება საქართველოს სამოქალაქო კოდექსის 191-ე და 192-ე მუხლების მოქმედება. აღნიშნული დანაწესი შეეხება მხოლოდ კოდექსის ამოქმედების შემდგომ შემთხვევებს, ხოლო მანამდე პერიოდი მოწესრიგდება კოდექსის 116 მუხლით, რომლის თანახმადაც, ის არქეოლოგიური და პალეონტოლოგიური ფასეულობები, რომელიც ამ კოდექსის ამოქმედების დროითვის იმყოფება კერძო სამართლის სუბიექტების მფლობელობაში, ცხადდება მფლობელთა საკუთრებად, თუ ისინი კოდექსის ამოქმედებიდან ექვსი თვის ვადაში, მფლობელთა მიერ აღრიცხული იქნებიან კერძო ფასეულობათა ნუსხაში, გამონაკლისს წარმოადგენს შემთხვევები, როდესაც:
ა) ნივთი, შესაბამისი გარიგების საფუძველზე გადაცემულია დროებით სარგებლობაში, მისი უკან დაბრუნების პირობით;

ბ) ნივთზე დასტურდება დასტურდება სხვა პირის საკუთრების უფლება;

გ) ნივთზე პირს მფლობელობა წარმოეშვა დანაშაულებრივი საქმიანობის შედეგად, გარდა უკანონო არქეოლოგიური საქმიანობისა;

დ) არსებობს კანონმდებლობით განსაზღვრული საფუძველი, რაც გამორიცხავს ამ ნივთზე მისი მფლობელის საკუთრების უფლების წარმოშობას.
აღნიშნული ვადის გაშვება მფლობელებს ართმევთ ნივთის ლეგალიზაციის შესაძლებლობას და იგი ექვემდებარება რესტიტუციას.
არქეოლოგიური და პალეონტოლოგიური მონაპოვარის ლეგალიზებით მნიშვნელოვნად იზღუდება ფასეულობათა უკანონო მიმოქცევა (ფასეულობათა შავი ბაზარი) და ხდება მათი სახელმწიფო აღრიცხვის წახალისება, რაც იძლევა როგორც კერძო მფლობელობაში არსებული ფასეულობების, ისე განსაკუთრებულ ფასეულობათა გამოვლენისა და დაცვის ეფექტურ მექანიზმს.

აქვე უნდა აღინიშნოს, რომ მე-17 მუხლის მე-3 ნაწილის თანახმად, იზღუდება მკმ-ს გადაადგილებადი ფრაგმენტის დამოუკიდებლად განკარგვის შესაძლებლობა და იმპერატიულად დგინდება, რომ იგი იზიარებს ძირითადი ნივთის  სამართლებრივ ბედს. აღნიშნული პრინციპის შემოღების მიზანია, რომ კულტურული მემკვიდრეობის განკარგვისას, მისი ერთიანობის დარღვევის, ღირებულების დაქვეითების, ფრაგმენტების დაკარგვისა და სხვა უარყოფითი შედეგების თავიდან აცილების მიზნით, იგი არ იქნას დანაწევრებული და გასხვისებული ცალ-ცალკე, რის შესაძლებლობასაც სამოქალაქო კანონმდებლობა ნივთის საკუთვნებლის შემთხვევაში იძლევა.  

სახელწიფო საკუთრებაში არსებული კულტურული და ბუნებრივი მემკვიდრეობის გასხვისების აკრძალვის საერთო წესიდან ასევე გამონაკლისს წარმოადგენს შემთხვევები, როდესაც ფასეულობათა სახელმწიფო ფონდს მიკუთვნებული მიკუთვნებული ნივთის გასხვისება შესაძლებელია მხოლოდ საქართველოს ეკონომიკისა და მდგრადი განვითარების სამინისტროსა და სააგენტოს თანხმობით, თუ: 

ა) ნივთის სანაცვლოდ სახელმწიფო დაწესებულება იღებს ექვივალენტური ან უფრო მაღალი კულტურული ან სამეცნიერო ღირებულების ნივთს. ეს წესი ეხება მხოლოდ იმ ნივთებს, რომლებიც არ წარმოადგენენ შესაბამისი ეპოქისთვის/მოვლენისთვის დამახასიათებელ უნიკალურ და ერთეულ ნიმუშებს და რომელთა ანალოგები დაცულია სახელმწიფო ფასეულობათა ფონდში; 

ბ) ნივთი წარმოადგენს მკმ-ის გადაადგილებად ფრაგმენტს და მისი შესაბამისი პირისთვის/ორგანიზაციული წარმონაქმნისთვის გადაცემა ხდება მკმ-ის ანასტილოზის მიზნებისთვის. ასეთ შემთხვევაში დაუშვებელია ნივთის გადაცემისთვის დაწესდეს რაიმე საფასური.

პირველი მიდგომის მიზანი სამუზეუმო და სხვა ფონდების მრავალფეროვნების გაზრდის მიზნით, სახელმწიფოს ან კონკრეტული სამეცნიერო, კულტურული თუ საგანმანათლებლო დაწესებულებისთვის ნაკლები მნიშვნელობის ნივთების უფრო ღირებულით ჩანაცვლების შესაძლებლობის დატოვებაა, ხოლო მეორე შემთხვევაში დატოვებულია შესაძლებლობა, ნივთის ერთიანობის აღდგენა მოხდეს მისი ფრაგმენტის სახელმწიფო საკუთრებაში არსებობის მიუხედავად. 

მოცემული რეგულირებები არ ვრცელდება „საქართველოს სახელმწიფოსა და საქართველოს სამოციქულო ავტოკეფალურ მართლმადიდებელ ეკლესიას შორის“ კონსტიტუციური შეთანხმების დამტკიცების შესახებ“ საქართველოს პარლამენტის 2002 წლის 22 ოქტომბრის N1697 დადგენილებით განსაზღვრულ ნივთებზე.
· ტექნიკურად იმართება მკმ-ის მესაკუთრის/მფლობელის ვალდებულებების განმსაზღვრელი ნორმები, და შესაბამისი ნორმები მოყვანილია წინამდებარე კოდექსისა და მოქმედი კანონმდებლობის მოთხოვნებთან შესაბამისობაში, მათ შორის, უქმდება ძეგლის მოვლა-პატრონობის ხელშეკრულების გაფორმების ვალდებულება, რაც იმთავითვე ეწინააღმდეგებოდა სახელშეკრულებო სამართლის ფუძემდებლურ - ნების თავისუფლების პრინციპს, ხოლო კულტურული მემკვიდრეობის მესაკუთრის უფლება-მოვალეობანი განისაზღვრება კანონით;
· წესდება ვალდებულება, რომ სივრცით დაგეგმვასა და საკადასტრო აღწერაზე პასუხისმგებელი სახელმწიფო ორგანოების მიერ, საკადასტრო მონაცემებსა და სივრცითი დაგეგმვის დოკუმენტაციაში მოხდეს კულტურული და ბუნებრივი მემკვიდრეობის   მონაცემების ასახვა. აღნიშნული მიდგომა განპირობებულია უკანასკნელ პერიოდში არსებული სახელმწიფო პოლიტიკით, ქვეყანაში შეიქმნას  მრავალფუნქციური კადასტრი და მოხდეს სახელმწიფო ორგანოთა მონაცემთა ბაზების ინტეგრაცია. 
· წესდება საქართველოს განათლებისა და მეცნიერების სამინისტროს ვალდებულება, საშუალო და უმაღლესი სასწავლებლებისთვის სასწავლო პროგრამების შემუშავებისა და დამტკიცებისას გაითვალისწინოს კულტურული და ბუნებრივი მემკვიდრეობის დაცვისა და მართვის პრინციპების შესახებ სასწავლო პროგრამებში ინფორმაციის შეტანის პრიორიტეტულობა, ხოლო ამ მიზნით ითანამშრომლოს კულტურული და ბუნებრივი მემკვიდრეობის დაცვის სახელმწიფო ორგანოებთან.

კარი II - კულტურული და ბუნებრივი მემკვიდრეობის აღრიცხვა და მართვა მოიცავს შემდეგ თავებს: 
თავი IV - კულტურული და ბუნებრივი მემკვიდრეობის აღრიცხვის სისტემა;
თავი V - უძრავი კულტურული მემკვიდრეობის გამოვლენა, აღრიცხვა და სამართლებრივი დაცვა;
თავი VI - არამატერიალური კულტურული მემკვიდრეობა;
თავი VII - მსოფლიო კულტურული და ბუნებრივი მემკვიდრეობა;
თავი VIII - მოძრავ კულტურულ და ბუნებრივ ფასეულობათა აღრიცხვა და მიმოქცევა;
თავი IX - მუზეუმები;
თავი X -   კულტურული/ბუნებრივი მემკვიდრეობა და სივრცითი გეგმარება, დამცავი ზონების სისტემა და საქმიანობათა რეგულირება;
თავი XI - სამუშაოთა წარმოება მკმ-სა და ბუნებრივ ფასეულობებზე;
თავი XII - კულტურული და ბუნებრივი მემკვიდრეობის ობიქტებზე სამუშაოთა წარმოების სამართლებრივი საფუძვლები; 

თავი XIII - ზედამხედველობა და პასუხისმგებლობა.
მეოთხე თავი -კულტურული და ბუნებრივი მემკვიდრეობის აღრიცხვის სისტემა განსაზღვრავს კულტურული და ბუნებრივი მემკვიდრეობის აღრიცხვის მიზნით არსებულ იმ რეესტრებისა და ნისხების ჩამონათვალს, რომელიც ერთობლიომაში, სხვა სამეცნიერო-მეთოდურ ინფორმაციასთან ერთად, ქმნის კულტურული და ბუნებრივი მემკვიდრეობის ერთიან საინფორმაციო ბაზას. 
აღნიშნული ნორმების დამუშავებისას, გათვალისწინებული იქნა ქვეყანაში ელექტრონული მმართველობის კუთხით დაგროვილი გამოცდილება, თანამედროვე შესაძლებლობები და გამოწვევები, გაზიარებულ იქნა საჯარო და სამოქალაქო რეესტრების წარმოების ზოგადი პრინციპები და პუსტულატები, მათ შორის რეგისტრაციის კონსტიტუტიურობის პრინციპი, რეგისტრირებულ მონაცემთა უტყუარობისა და სისრულის პრეზუმფცია, მართვის ელექტრონული საშუალებებით შექმნილი აქტების ძალაში შესვლისა და გაცნობის წესები, რეკვიზიტები და სხვა, ასევე, გათვალისწინებული იქნა ელექტრონული მონაცემების უსაფრთხოებისა და დაცულობის, ინფორმაციის საჯაროობისა და მათი შეზღუდვის  საკითხები, მონაცემთა ბაზებში ავტორიზებულ პირთა დაშვების წესები.
მეხუთე თავი - უძრავი კულტურული მემკვიდრეობის გამოვლენა, აღრიცხვა და სამართლებრივი დაცვა განსაზღვრავს მკმ-ის უძრავი ობიექტის გამოვლენის, პირველადი და მუდმივი დაცვის ღონისძიებების, რეკომენდებულ ღონისძიებათა და დასაშვებ ჩარევათა სახეებსა და ფარგლებს, განსაზღვრის კრიტერიუმებს, საქმიანობათა საჯარო სამართლებრივი რეგულირების ფარგლებს და მოიცავს:
· კულტურული მემკვიდრეობის უძრავი ობიექტის პირველადი სამართლებრივი დაცვისა და შემდგომში მისთვის ძეგლის სტატუსის მინიჭების მიზნებისთვის, ძეგლთა წინასწარული სიაში ჩარიცხვისა და ამორიცხვის წესებს, განსაზღვრავს  შესაბამისი ნივთის ყველა მესაკუთრის, ასევე კანონიერი მოსარგებლის ჩართვის შესაძლებლობას წინასწარულ სიაში მკმ-ის ობიექტის შეტანის/ამორიცხვის შესახებ გადაწყვეტილების მიღებასთან დაკავშირებულ ადმინისტრაციულ წარმოებაში და დადგენილი წესით  მათ მიერ მოსაზრებების წარდგენის შესაძლებლობას.

· მკმ-ის უძრავი ობიექტისათვის კულტურული მემკვიდრეობის ძეგლის სტატუსის მინიჭების პროცედურებს, რომლის ფარგლებშიც, სააგენტოს თავმჯდომარე ძეგლის სტატუსის ანიჭებს მკმ-ის ობიექტს, თუ იგი, სულ მცირე, სამი თვის განმავლობაში შეტანილია წინასწარულ სიაში და აკმაყოფილებს განსაზღვულ მოთხოვნებს, ხოლო გადაწყვეტილება ძეგლის სტატუსის მინიჭების ან სტატუსის მინიჭებაზე უარის თქმის, რეგისტრირებულ მონაცემებში ცვლილების, ასევე სტატუსის მოხსნის შესახებ უნდა გამოიცეს საქართველოს ზოგადი ადმინისტრაციული კოდექსის მეცხრე თავით საჯარო ადმინისტრაციული წარმოებისთვის დადგენილ მოთხოვნათა შესაბამისად. აღნიშნული მიდგომა განპირობებულია დარგში დემოკრატიული მმართველობის პრინციპების იმპლემენტაციით, რაც გარანტირებულს ხდის ყველა დაინტერესებული პირის უფლებას, მიიღოს მონაწილეობა მკმ-ის უძრავი ობიექტისათვის კულტურული მემკვიდრეობის ძეგლის სტატუსის მინიჭების პროცედურებში, წარადგინოს მოსაზრებები და დაიცვას საკუთრი თუ საჯარო ინტერესები.
· სააგენტოსთან გაფორმებული ადმინისტრაციული ხელშეკრულების საფუძველზე,  ადგილობრივი თვითმმართველობისთვის მის ტერიტორიაზე მდებარე უძრავ მკმ-ზე ძეგლის სტატუსის მინიჭება-მოხსნასთან (გარდა ეროვნული მნიშვნელობის ძეგლებისა) დაკავშირებით გადაწყვეტილებების მიღების უფლებამოსილების დელეგირების საკითხებს.
· ძეგლის კლასიფიკაციასა და კატეგორიის განსაზღვრის წესებს, მის რეგისტრირებულ მონაცემებს, სააღრიცხვო დოკუმენტაციის შედგენის წესსა და პირობებს, მათი კლასიფიკაციისა და მისთვის კატეგორიის განსაზღვრის საკითხებს, ძეგლის საანოტაციო დაფით აღნშვნის ვალდებულებას.
მეექვსე თვი - არამატერიალური კულტურული მემკვიდრეობა, განსაზღვრავს აკმ-ის, დაცვისა და მართვის წესებს და პირობებს, სფეროში მონაწილე მხარეების უფლებებსა და მოვალეობებს, შემოაქვს რიგი ახალი ინსტიტუტები და პროცედურები. ნორმათა ძირითადი ნაწილი სიახლეს წარმოადგენს, რადგან საქართველო 2007 წელს შეურთდა „არაატერიალური კულტურული მემკვიდრეობის დაცვის“ კონვენციას, რომლილს მოთხოვნების სათანადოდ ინპლემენტაციაც, კანონმდებლობაში დღემდე არ მომხდარა. კოდექსის პროექტით დეტალურად განიმარტა არამატერალური კულტურული მემკვიდრეობის დარგები, მათი დაცვის მექანიზნმები, აკმს აღრიცხვისა და მისთვის ეროვნული კატეგორიის მინიჭების წესები., განისაზღვრა პირთა უფლებები და მოვალეობები აკმ-ს სფეროში, დაზუსტდა ისინი საერთაშორისოდ აღიარებული  და საქართველოს კონსტიტუციით გარანტირებულ უფლებებთან მიმართებაში. რაც შეეხება ასევე კაცობრიობის არამატერიალურ რეპრეზენტაბელურ სიაში  წარდგენის წესებს, აღნიშნული მოწესრიგებულია კოდექსის მეშვიდე თავით. 

სიახლეთაგან უნდა აღინიშნოს, რომ აკმ-ს აღრიცხვასთან დაკავშირებული გადაწყვეტილებების მიღებისთვის გამოყენებული იქნა იგივე მიდგომა, რაც ძეგლის შემთხვევაში, ამდენად, გადაწყვეტილებები, მსგავსად უძრავი ძეგლის სტატუსის მინიჭებისა, მიიღება საჯარო ადმინისტრაციული წარმოების წესით, ხოლო ეროვნული მნიშვნელობის კატეგორიის განსაზღვრასთან დაკავშირებით საკითხის ინიცირებისთვის, აუცილებელ პირობად განისაზღვრა, რომ განცხადება  საქართველოს მთავრობა, აკმ-ის ეროვნული მნიშვნელობის კატეგორიის მინიჭების/მოხსნის შესახებ გადაწყვეტილებას იღებს მინისტრის, საქართველოს პრეზიდენტის, საქართველოს პარლამენტის ან  ადგილობრივი თვითმმართველობის ორგანოს რეკომენდაციით ან საქართველოს არანაკლებ 300 მოქალაქის ინიციატივით. მოცემული შეზღუდვა განპირობებულია იმ მოსაზრებით, რომ არამატერიალური კულტურული მემკვიდრეობისთვის  ეროვნული მნიშვნელობის მინიჭება უნდა მოხდეს მთლიანად შეფასებით ფაქტორებზე დაყრდნობით, რისი მოთხოვნის უფლებამოილებაც მხოლოდ კომპეტენტურ სახელმწიფო ორგანოებს ან მოქალაქეთა კვალიფიციურ რაოდენობას უნდა გააჩნდეს. ამ უკანასკნელის განსაზღვრისას, საკითხის საჯარო მნიშვნელობის გათვალისწინებით, გაზიარებულ იქნა იქნა მოქალაქეთა პოლიტიკური გაერთიანების შექმნისთვის დადგენილი სტანდარტი.   
პროექტის მნიშვნელოვან სიახლეს წარმოადგენს აკმ-ს დაცვის რონისძიებების საკანონმდებლო დონეზე შემოღება. ეს ღონისძიებებია:
ა) აკმ-ის აღრიცხვა;

ბ) აკმ-ის ელემენტის საფრთხის ქვეშ მყოფ აკმ-ის ნუსხაში შეყვანა;

გ) აკმ-ის მატარებლისთვის არამატერიალური კულტურული მემკვიდრეობის ოსტატის (შემდგომში - აკმ-ის ოსტატი) წოდების მინიჭება;

დ) აკმ-ის აკმ-ის დაცული არეალის დადგენა.

აქ ყურადღება უნდა გამახვილდეს არამატერიალური კულტურული მემკვიდრეობის ოსტატის წოდების მინიჭების საკითხზე. აღნიშნული მიდგომის მთავარ მოტივაციას წარმოადგენს ის გარემოება, რომ ერთის მხრივ ხდება რა გაქრობის საფრთხის წინაშე მყოფი აკმ-ის მატარებლის როგორც მორალური, ისე მატერიალური (შესაბამისი სტიპენდიის დანიშვნით) წახალისება, მეორეს მხრივ, სახელმწიფო უქმნის მას მოტივაციას, გადასცეს მისი ცოდნა სხვა პირებს. 
ასევე მნიშვნელოვან სიახლეს წარმოადგენს აკმ-ის აკმ-ის დაცული არეალის დადგენის შესაძლებლობის შემოღება, რომელიც როგორც არსობრივად, ისე ფორმალურად, წარმოადგენს კულტურული მემკვიდრეობის დამცავ ზონას და მიმოხილული იქნება შესაბამის თავში.
მეშვიდე თავი - მსოფლიო კულტურული და ბუნებრივი მემკვიდრეობა, არეგულირებს  „მსოფლიო კულტურული და ბუნებრივი მემკვიდრეობის დაცვის შესახებ“ 1972 წლის 16 ნოემბრის განსაზღვრული ზოგადსაკაცობრიო ღირებულების მქონე მატერიალური კულტურული და ბუნებრივი მემკვიდრეობის გამოვლენის, აღწერის, მათი ამავე კონვენციით განსაზღვრული წესით  აღრიცხვის და დაცვის წესებსა და ძირითად კრიტერიუმებს, მათი გაერთიანებული ერების განათლების, მეცნიერებისა და კულტურის ორგანიზაციისთვის (UNESCO) წარდგინების წესს, განსაზღვრავს შესაბამის სახელმწიფო ორგანოებსა და მათი კომპეტენციის ფარგლებს, სამართალ ურთიერთობაში მონაწილე პირების, პირთა გაერთიანებებისა და სხვა საზოგადოებრივი წარმონაქმნების უფლებებსა და მოვალეობებს. 
UNESCO-ს „მსოფლიო კულტურული და ბუნებრივი მემკვიდრეობის დაცვის შესახებ“ კონვენცია, გარდა კულტურული მემკვიდრეობისა, ასევე ითვალისწინებს ბუნებრივი მემკვიდრეობისა და შერეული ნომინაციების წარდგენის შესაძლებლობას. კონვენციის მოთხოვნების სათანადო დონეზე იმპლემენტაციის, შესრულებისა და მისი გამოყენების ეფექტური მექანიზმის დანერგვის მიზნით, აუცილებელი გახდა მსოფლიო მემკვიდრეობის ნუსხაში შესატანად წარსადგენ ნომინაციათა ჩამონათვალის კონვენციასთან შესაბამისობაში მოყვანა, რამაც, თავის მხრივ, ნომინირებისთვის წარდგენის, მათი დაცვისა და მართვის ერთიანი წესების დადგენა განაპირობა. აღნიშნული გულისმობს როგორც სფეროში გადაწყვეტილების მიღების ერთიანი წესების დადგენას, ისე შესაბამისი მმართველობითი ფუნქციით აღჭურვილი ორგანოს შექმნის აუცილებლობას. 
უნდა აღინიშნოს, რომ მსოფლიო მემკვიდრეობის ძეგლების მართვის პროცესში, არასწორი სახელმწიფო პოლიტიკისა და არასისტემური მიდგემების შედეგად,  გასულ წლებში განხორციელებულმა არათანამიმდევრულმა ქმედებებმა გამიწვია ის მდგომარეობა რომ დღეს მსოფლიო მემკვიდრეობის ნუსხაში არსებული 3 ძეგლიდან 2 საფრთხეში მყოფი მემკვიდრეობის ნუსხაშია გადატანილი. შესაბამისად არსებული მსოფლიო მემკვიდრეობის ძეგლების მდგრადი განვითარებისა და ახალი ნომინაციების საერთაშორისო  მეთოდოლოგიით დადგენილი წესით მომზადებისა და წარდგენის მიზნით აუცილებელია დამოუკიდებელი  ორგანოს შექმნა,რომელიც თავისუფალი იქნება პოლიტიკური გავლენისაგან. მსოფლიო მემკვიდრეობის ნუსხაში არსებული ძეგლების მართვის მიზნით, ეფექტური და პოლიტიკური ზეგავლენისგან დაცული მმართველობითი რგოლის შექმნის აუცილებლობა ასევე მითითებულია მსოფლიო მემკვიდრეობის კომიტეტის არაერთ რეკომენდაციაში.
კანონპროექტის თანახმად, იქმნება დამოუკიდებელი, ორგანო - მსოფლიო მემკვიდრეობის ეროვნული კომიტეტი, რომელიც მიიღებს გადაწყვეტილებებს მსოფლიო მემკვიდრეობის ნუსხაში შესატანად ნომინაციათა წარდგენის, ასევე, უკვე შეტანილ მემკვიდრეობაზე კოდექსით განსაზღვრულ სამუშაოთა წარმოების შესახებ, მათი დაცვის სახელმწიფო პოლიტიკის განსაზღვრასთან დაკავშირებით შეიმუშავებს შესაბამის წინადადებებს. ხაზგასმით უნდა აღინიშნოს, რომ მსოფლიო მემკვიდრეობის ეროვნული კომიტეტი წარმოადგენს კოლეგიურ საჯარო დაწესებულებას, რომელიც კომპლექტდება როგორც სახელმწიფო ორგანოების, ისე არასამთავრობო სექტორისა და სამეცნიერო წრეების მონაწილეობით, ხოლო წევრად დანნიშვნის მთავარ კრიტერიუმს, დარგში მისი საკვალიფიკაციო მონაცემები წარმოადგენს. მოცემული მიდგომა, საზოგადოების ჩართულობისა და პროცესების გამჭვირვალეობის თავით დადგენილი ხარისხის, ასევე, კომიტეტის მიერ გადაწყვეტილებათა კოლეგიური და ღია წესით მიღების პროცედურის გათვალისწინებით,  პრაქტიკულად შეუძლებელს ხდის გადაწყვეტილების მიღების პროცესსა და შედეგებზე პოლიტიკური ზეგავლენის მოხდენას და უზრუნველყოფს მიღებული გადაწყვეტილების მაღალ სამეცნიერო-მეთოდურ სტანდარტებს.
ეროვნული კომიტეტის წევრის საქმიანობა არ ანაზღაურდება, ხოლო მისი აპარატის ფუნქციას ითავსებს სააგენტო. 
მერვე თავი - მოძრავ კულტურულ და ბუნებრივ ფასეულობათა აღრიცხვა და მიმოქცევა, ადგენს  საქართველოს ტერიტორიაზე კერძო და სახელმწიფო საკუთრებაში არსებული კულტურული და ბუნებრივი ფასეულობების გამოვლენის, აღრიცხვისა და დაცვის, მათი საქართველოდან გატანისა და საქართველოში შემოტანის წესებს, მათ გამოვლენის, მართვისა და პოპულარიზაციის სამართლებრივ მექანიზმებს,  განსაზღვრავს განსაკუთრებულ ფასეულობათა კრიტერიუმებს, მათი საქართველოში დატოვებისა და საქართველოდან დროებითი გატანის წესებს, ასევე  საქართველოში დროებით შემოტანილი და საქართველოდან დროებით გატანილ კულტურულ და ბუნებრივ ფასეულობათა დაცვისა და შესაბამის სახელმწიფოში დაბრუნების მექანიზმებს.
დღეს არსებული საკანონმდებლო ბაზა - „კულტურული ფასეულობების საქართველოში შემოტანისა და საქართველოდან გატანის კანონი“ მკაფიოდ არ განსაზღვრავს, თუ რომელი ფასეულობები არ ექვემდებარება საქართველოდან გატანას, მკვეთრად ჩამოყალიბებული კრიტერიუმების არარსებობა კი დაბრკოლებას უქმნის ნებართვის გამცემ ორგანოს, მიიღოს გადაწყვეტილება კონკრეტული ფასეულობის გატანასთან დაკავშირებით, ისეთ შემთხვავშიც კი, როდესაც ნივთს გააჩნია განსაკუთრებული ისტორიულ-კულტურული ღირებულობის მქონე ფასეულობა. ასეთ დროს, მისი საქართველოდან გატანის ერთადერთ შემაკავებელ მექანიზმს წარმოადგენს აუქციონის ჩატარება, რომლის პირობად განისაზღვრება ნივთის საქართველოში გარკვეული ვადით დატოვება. 2007 წლიდან დღემდე ამ მიზნით არცერთი აუქციონი არ ჩატარებულა, რაც ცხადყოფს არსებული მექანიზმის არაეფექტურობას.
კანონმდებლობის მნიშვნელოვან ნაკლოვანებას წარმოადგენს ის გარემოებაც, რომ ფასეულობათა მიმოქცევის რეგულირებისას გათვალისწინებული არ იქნა პალეონტოლოგიური და გეოლოგიური ფასეულობები, რომლებიც ყველა სხვა ასპექტშიც რეგულირების მიღმაა დარჩენილი და საკანონმდებლო დონეზე დაცვას საჭიროებს. 
კოდექსის პროექტით შემოთავაზებულია კულტურული და ბუნებრივი ფასეულობების აღრიცხვისა და მათი მიმოქცევის რეგულირების ახალი მექანიზმი, კერძოდ საქართველოს ტერიტორიაზე კერძო საკუთრებაში არსებული კულტურული და ბუნებრივი ფასეულობების აღრიცხვის მიზნით იქმნება:
კერძო ფასეულობათა ნუსხა, რომელსაც აწარმოებს სააგენტო უშუალოდ ან/და საამისოდ უფლებამოსილი ავტორიზებული პირების (ანტიკვარიატითა და ფასეულობებით მოვაჭრე პირები, სამეცნიერო და კულტურული დაწესებულებები, კერძო მუზეუმები და სხვა) მეშვეობით. რომელშიც დაინტერესებული პირის მიმართვის საფუძველზე, აღირიცხება ნებისმიერი ფასეულობა, რომელიც გამიზნულია ფასეულობათა  ქვეყნის შიდა მიმოქცევისათვის ან საქართველოდან მუდმივად გასატანად;
სახელმწიფო ფასეულობათა ნუსხა, რომელშიც შეიტანება სამეცნიერო-კვლევითი თუ სხვა სამუშაოების შედეგად გამოვლენილი, სახელმწიფოს თუ შესაბამისი სამეცნიერო დაწესებულების მიერ კერძო საკუთრებიდან გამოსყიდული, შემოწირული, დადგენილი წესით მესაკუთრისთვის ჩამორთმეული ან სხვა კანონიერი საშუალებით სახელმწიფოს საკუთრებაში გადაცემული კულტურული ფასეულობები და ისტორიულ მოვლენებთან დაკავშირებული ნივთები. ფასეულობათა სახელმწიფო ნუსხაში ასევე შეიტანება სახელმწიფოს საკუთრებაში არსებული, სამუზეუმო, საგანმანათლებლო, კულტურული დაწესებულების თუ ადმინისტრაციული ორგანოს მფლობელობაში არსებული კულტურული და ბუნებრივი ფასეულობები, რისთვისაც ამ უკანასკნელთ აკისრიათ ვალდებულება, გაიარონ ავტორიზაცია სააგენტოსთან და დადგენილი წესით, შესაბამის ელექტრონულ პროგრამაში, შეიტანონ მონაცემები მათ მფლობელობაში არსებული ფასეულობების შესახებ. ფასეულობათა სახელმწიფო ფონდში კულტურული/ბუნებრივი ფასეულობის შეტანა გულისმობს დადგენილი წესით მის სახელმწიფო საკუთრებად მიჩნევას. ასევე, ფასეულობათა სახელმწიფო ფონდის შევსებისა და განახლების მიზნით, სახელმწიფო მუზეუბების ან/და სააგენტოს მიერ, მათთვის განსაზღვრულ ასიგნებათა ფარგლებში, იქმნება ფასეულობათა შესყიდვის ფონდი, რომელიც ასევე შესაძლოა დაფინანსდეს კულტურული მემკვიდრეობის დაფინანსების სხვა წყაროებიდან. ფასეულობათა შესყიდვის ფონდის სახსრები მიმართულ უნდა იქნეს მხოლოდ  კულტურულ და ბუნებრივ ფასეულობათა კერძო ან სხვა სახელმწიფოს საკუთრებიდან გამოსყიდვაზე. ფასეულობათა შესყიდვის ფონდის სახსრებით გათავლისწინებულ შესყიდვაზე არ ვრცელდება „სახელმწიფო შესყიდვების შესახებ“ საქართველოს კანონის მოთხოვნები.

განსაკუთრებულ ფასეულობათა რეესტრი იქმნება იმ კულტურული ან ბუნებრივი ფასეულობის აღრიცხვის მიზნით, რომელთაც გააჩნიათ განსაკუთრებული მნიშვნელობა ქვეყნის ისტორიის, ხელოვნების, მეცნიერების მხრივ, ხოლო მათი განადგურება ან დაზიანება, ასევე საქართველოდან მუდმივად გატანა მნიშვნელოვნად გააღარიბებს ქვეყნის კულტურულ ან ბუნებრივ მემკვიდრეობას (განსაკუთრებული ფასეულობა). ნივთის განსაკუთრებულ ფასეულობების რეესტრში  შეიტება, თუ ნივთი განსაკუთრებულ ფასეულობების რეესტრში შეიტანება, თუ იგი აკმაყოფილებს  ორს მაინც შემდეგი კრიტერიუმებიდან:
ა) ნივთი განეკუთვნება მე-19 საუკუნემდე პერიოდს;

ბ) ნივთი დამზადებულია მინისტრის ბრძანებით განსაზღვრულ სიაში შეყვანილი ავტორის მიერ, რომელთა საქართველოდან გატანა ექვემდებარება განსაკუთრებულ რეგულაციას;

გ) ნივთს გააჩნია განსაკუთრებულად გამორჩეული, ზოგადეროვნული ან ზოგადსაკაცობრიო კულტურული ან სამეცნიერო ღირებულება.

განსაკუთრებულ ფასეულობათა რეესტრში  ნივთის შეტანის მიზნით ადმინისტრაციული წარმოების დაწყებისთვის საკმარისია ერთი კრიტერიუმის არსებობა.

აღნიშნული ინსტიტუტების შემოღება მნიშვნელოვან წილად განპირობებულია როგორც მათი არიცხვის, ისე ქვეყნიდან გატანისა და ქვეყნის შიგნით ლეგალური, გამჭვირვალე მიმოქცევის წახალისების მიზნით. კოდექსის პროექტის თანახმად, ფასეულობა არ ექვემდებარება საქართველოდან მუდმივად გატანს თუ იგი განეკუთვნება არქეოლოგიურ ან პალეონტოლოგიურ მონაპოვარს, განეკუთვნება განსაკუთრებულ  ფასეულობას, განეკუთვნება სახელმწიფო ფასეულობათა ფონდს, მის მიმართ მიმდინარეობს ადმინისტრაციული წარმოება განსაკუთრებულ ფასეულობათა რეესტრში შეყვანის მიზნით.



მექანიზმის მუშაობის პრინციპი მდგომარეობს იმაში, ერთის მხრივ იგი მთლიანად იყენებს მართვის ელექტრონულ საშუალებებს, რაც გულისხმობს, რომ მონაცემთა აღრიცხვა წარმოებს სააგენტოს ელექტრონული პროგრამების საშუალებით, უშუალოდ ან დისტანციურად, ავტორიზებული პრების მეშვეობით, ხოლო მონაცემები საჯაროა და ხელმისაწვდომია პროცედურაში მონაწილე ყველა სახელმწიფო ორგანოსათვის თუ დაინტერესებული პირისთვის. 


კულტურული და ბუნებრივი ფასეულობის საქართველოდან გასატანად აუცილებელია მათი დადგენილი წესით აღრიცხვა კერძო ფასეულობათა ნუსხაში. აღნიშნული მექანიზმი გამოიყენება კოდექსის ამოქმედებამდე კერძო მფლობელობაში არსებული არქეოლოგიური და პალეონტოლოგიურ მონაპოვარის ლეგალიზებისთვისაც. კერძო ფასეულობათა არრიცხვის გადამოწმება წარმოებს საბაჟო საზღვრის გადაკვეთისას, საბაჟო ორგანოს უფლებამოსილი პირის მიერ. კერძო ფასეულობათა ნუსხაში ნივთების შეტანა ასევე შესაძლოა წახალისდეს ნივთის შიდა მიმოქცევის მიზნით, მათთან დაკავშირებული სარეკლამო, პირადი ან სხვა, მესაკუთრისთვის საინტერესო ინფორმაციის განთავსების შესაძლებლობის მიცემით.
სააგენტოს ან ავტორიზებული პირის მიერ ნივთის კერძო ფასეულობათა ნუსხაში შეტანისას ნივთი უნდა შემოწმდეს და აღიწეროს იმგვარად, რომ იკვეთებოდეს არსებობს თუ არა მისი განსაკუთრებული ფასეულობის ნუსხაში შეტანის საფუძველი, წარმოადგენს არქეოლოგიურ ან პალეონტოლოგიურ მონაპოვარს ან არსებობს თუ არა სხვა გარემოება, რაც გამორიცხავს ნივთის საქართველოდან გატანის შესაძლებლობას. აღნიშნულის თაობაზე  მონაცემები აისახება კერძო ფასეულობათა ნუსხაში. 
განსაკუთრებულ ფასეულობების რეესტრში შეტანასთან დაკავშირებით მიმდინარე ადმიისტრაციული წარმოება ნივთის საქართველოდან გატანაზე უარის თქმის საფუძველია. მოცემულ შემთხვევაში, მისი გატანა ვერ მოხდება იმ დრომდე, სანამ ზემოთ აღნიშნული წარმოების ფარგლებში არ იქნება დადგენილი, რომ ნივთი არ წარმოადგენს განსაკუთრებულ ფასეულობას. 
აღნიშნული რეგულაცით სანებართვო პროცედურებისაგან მთლიანად თავისუფლდება იმგვარი კულტურული ფასეულობების მიმოქცევა, რომლებზეც დღემდე ფაქტობრივად გამარტივებული წესით გაიცემოდა კულტურული ფასეულობების საქართველოდან გატანის ნებართვა, ანუ პირს საქართველოდან იმგავი ფასეულობის გატანა, რომელიც არ აკმაყოფილებს განსაკუთრებული ფასეულობის კრიტერიუმებს, შეეძლება მხოლოდ მისი კულტურულ ფასეულობათა ნუსხაში აღრიცხვის შედეგად. აღნიშნული გარემოება, მინიშვნელოვნად გაადვილებს ფასეულობების მიმოქცევას, ხოლო  დაინტერესებული პირებისთვის სევისების მიწოდება შესაძლებელი გახდება არასამუსაო დროსაც, სააგენტოს/ავტორიზებული პირების მეშვეობით.

რაც შეეხება ფასეულობათა საქართველოში შემოტანას, იგი შეუზღუდავია, თუ კანონმდებლობითა და საერთაშორისო ხელშეკრულებით სხვა რამ არ არის გათვალისწინებული. საქართველოში შემოტანილი კულტურული და ბუნებრივი ფასეულობები ექვემდებარება დეკლარირებას, საქართველოს ფინანსთა მინისტრის მიერ დადგენილი წესით. კანონმდებლობით განსაზღვრული სახელმწიფო ორგანო ვალდებულია, დაადასტუროს ნივთის მიერ სახელმწიფო საზღვრის გადმოკვეთის ფაქტი, შესაბამისი მონაცემის კერძო ფასეულობათა ნუსხაში შეტანის გზით. ამ დანაწესის მიზანია უფლებამოსიპი სახელმწიფო ორგანოს მიერ დადგინდეს ნივთის ლეგალურად შემოსვლის იურიდიული ფაქტი, რათა თავიდან იქნეს აცილებული მისი შემოტანის, გატანისა და ფლობის კანონიერებასთან, ასევე ნივთის წარმოშობის ადგილთან და მესაკუთრის ქვეყნის დადგენასთან დაკავშირებული დავები.
კოდექსის პროექტით აკრძალულია იმ კულტურული ფასეულობის საქართველოში შემოტანა, რომელზედაც უცხო სახელმწიფოს შესაბამისი ორგანოების შეტყობინების საფუძველზე გამოცხადებულია ძებნა. სახელმწიფო კისრულობს ვალდებულებას, დაუბრუნოს მესაკუთრეს საზღვარგარეთიდან საქართველოში უკანონოდ შემოტანილი კულტურული ან ბუნებრივი ფასეულობა, ხოლო საქართველოს ტერიტორიაზე მისი გადაადგილების ხარჯებს გაიღებს მომთხოვნი მხარე.

მეცხრე თვი - მუზეუმები.  ამ თავის მიზანია საქართველოს სახელმწიფო მუზეუმის სტატუსის განსაზღვრა, სამუზეუმო საქმიანობის მოწესრიგება, სამუზეუმო საქმიანობაში მონაწილე ფიზიკურ და იურიდიულ პირთა ძირითადი უფლება-მოვალეობების განსაზღვრა, სახელმწიფო მუზეუმების საშუალებით კულტურული და ბუნებრივი მემკვიდრეობის დაცვისა და მათი მიმოქცევის, მათი შესწავლისა პოპულარიზაციისა წესების დადგენა. თავი ახლებურად განსაზღვრავს სახელმწიფო მუზეუმის ცნებას, მის სახეებსა და მუზეუმ-ნაკრძალის სტატუსს, ხოლო რეგულირებისგან სრულად ათავისუფლებს კერძო მუზეუმებს. 
მუზეუმების საქმიანობის კონტროლი და სამუზეუმო ფასეულობების დაცულობისა და მოვლა-პატრონობის პირობების დაცულობაზე ზედამხედველობა სააგენტოს უფლებამოსილებებს განეკუთვნება, ხოლო სამუზეუმო საქმიანობის პოლიტიკის, ასევე, სახელმწიფო მუზეუმის შექმნისთვის აუცილებელი ტექნიკური სტანდარტების (დაცვის სისტემა, განათება, ტენიანობის რეჟიმი და სხვა) განსაზღვრა წარმოადგენს სამინისტროს კომპეტენციას. 

პროექტი ასევე განსაზღვრავს სამუზეუმო ექსპონატებზე დაშვების ძირითად წესებს, ექსპონატების მიმოქცევისა და მფლობელობაში გადაცემის/ჩამორთმევის, სამუზეუმო ფასეულობათა მართვის ძირითად პირობებს, სახელმწიფო მუზეუმების დაფინანსების წყაროებს.

მუზეუმები თავად ადგენენ ბილეთისა და მათ მიერ გაწეული სხვა მომსახურების ფასს, რაც მათ მეტ ფინანსურ დამოუკიდებლობას განაპირობებს.

მეათე თავი - კულტურული/ბუნებრივი მემკვიდრეობა და სივრცითი გეგმარება, დამცავი ზონების სიტემა და საქმიანობათა რეგულირება,  განსაზღვრავს  კულტურული და ბუნებრივი მემკვიდრეობის დაცვის, მართვისა და მათი სოციალურ-ეკონომიკური პოტენციალის ამაღლების ღონისძიებებს სივრცითი მოწყობისა და მიწათსარგებლობის, ქალაქთმშენებლობითი, სამეურნეო, სამრეწველო და სხვა საქმიანობათა დაგეგმვისა და განხორციელებისას, ასევე, დამცავი ზონებისა და კულტურული ლანდშაფტების დადგენის, მათ ფარგლებში საქმიანობათა რეგულირების წესებსა და კრიტერიუმებს, კულტურული და ბუნებრივი მემკვიდრეობისთვის საფრთხის შემცველი სამშენებლო, სამეურნეო და მიწის მსხვილმასშტაბიანი სამუშაოების წარმოების პირობებს, კულტურული ლანდშაფტების, დამცავი ზონებისა და განვითარების გეგმების როლს სივრცითი მოწყობისა და ქალაქგეგმარებითი გადაწყვეტილებების მიღებისას, კომპეტენტურ ორგანოებს და შესაბამის გადაწყვეტილებათა მიღების წესებს.
კულტურული მემკვიდრეობის დამცავი ზონების კოდექსის პროექტით წარმოდგენილი სისტემა ფაქტობრივად ასახავს მოქმედი კანონმდდებლობით დღეს არსებულ სისტემას. სიახლეს წარმოადგენს: 

· კულტურული ლანდშაფტის დაცვის პრნციპები, რომელიც ასახავს ფლორენციის 2000 წლის 20 ოქტომბრის ევროპის ლანდშაფტების კონვენციით განსაზღვრული იმ კულტურული ლანდშაფტების  დაცვის პრინციპებსა და მექანიზმებს, რომლებსაც გააჩნიათ განსაკუთრებული კულტურული და ბუნებრივი ღირებულება, წარმოადგენენ ისტორიული დასახლებებისა და განაშენიანების, ცალკეული ძეგლების, ძეგლთა ანსამბლების, ტრადიციული გამოყენების არეალებისა თუ აკმ-ის პრაქტიცირების  ბუნებრივად ან ადამიანისა და ბუნების ერთობლივი ზემოქმედების შედეგად, ისტორიულად ჩამოყალიბებულ  ვრცელ სივრცით-ესთეტიურ კონტექსტს ან უნიკალურ კულტურულ სივრცეს.

· აკმს - დაცული არეალი, რომელიც დგინდება ტერიტორიაზე, რომელიც წარმოადგენს თემის ან თემების მიერ აკმ-ის პრაქტიცირებისათვის აუცილებელ ლოკალურ ისტორიულ ადგილს, რომელზეც განთავსებულია აკმ-ისთან დაკავშირებული ნაგებობა, ან გამოიყენება საჯაროდ შეკრებებისთვის (სახალხო დღესასწაული, სახალხო-სპორტული და სხვა თავყრილობები),  აკმ-ის  პრაქტიცირების შენარჩუნების მიზნით. 
დაცული ზონების თავმა მოითხოვა მოქმედ კანონში არსებული ტექსტების საკმაო ოპტიმიზაცია, ამოღებულია სარეაბილიტაციო არეალი, რადგან ის სრულიად ამოვარდნილია სივრცითი დაგეგმვის არსებული და ახალი სივრცითი კოდექსით გათვალისწინებული კონტექსტიდან.

ღირებული დებულებები შეირწყა დამცავი ზონის მართვის გეგმამ, რომელსაც, როგორც ტექნიკურ რეგლამენტს დაამტკიცებს მთავრობა და იქნება ქვეყნის სივრცითი დაგეგმვის დოკუმენტაციის ნაწილი.
ასევე, პროექტით შემოთავაზებულ სიახლეს წარმოადგენს, დაშვება, რომ  „თუ დამცავი ზონების ფარგლებში არ არის დამტკიცებული ამ კოდექსის 82-ე მუხლით დადგენილი წესით შემუშავებული, კანონმდებლობით განსაზღვრული ქალაქთმშენებლობითი დოკუმენტები, მშენებლობის ნებართვა გაიცემა სააგენტოს დადებითი დასკვნის საფუძველზე, კანონმდებლობით დადგენილი წესით. ასეთ შემთხვევაში, თითოეული სამშენებლო ობიექტის მოცულობა, მასალა, გეგმარებითი სტრუქტურა და არქიტექტურული სახე და სხვა კომპონენტები დგინდება ისტორიულ-არქიტექტურული კვლევის საფუძველზე, გარდა ამ მუხლის მე-2 ნაწილით განსაზღვრული შემთხვევებისა.“

აღნიშნული დანაწესი გულისხმობს, რომ თუ სივრცით-ტერიტორიულ დაგეგმვაზე უფლებამოსილი სახელმწიფო ორგანოს მიერ ისტორიულ-კულტურული საყრდენი გეგმის საფუძველზე მოხდება შესაბამისი ქალაქთმშენებლობითი დოკუმენტაციის შემუშავება და სააგენტოსთან შეთანხმებით დამტკიცება, მშენებლობის ნებართვის გაცემისას სააგენტო აღარ ჩაერთვება სხვა ადმინისტარციული ორგანოს სახით და გადაწყვეტილებები მიიღება მასთან შეთანხმების გარეშე.

ასეთ შემთხვევაში, სააგენტო გააკონტროლებს გაცემული ნებართვების შეაბამისობას ქალაქთმშენებლობითი დოკუმენტაცის მოთხოვნებთან და შეუსაბამობის შემთხვევაში მიიღებს კანონით დადგენილ ზომებს. 
მეთერთმეტე თავი  - სამუშაოთა წარმოება მკმ-სა და ბუნებრივ ფასეულობებზე. ამ თავის მიზანია მატერიალურ კულტურულ მემკვიდრეობასა და  და ბუნებრივ ფასეულობებზე დასაშვები სამუშაოების სახეების ამომწურავი ჩამონათვალისა და მათი განმარტებების განსაზღვრა,  სამუშაოთა წარმოების ძირითადი მეთოდოლოგიური კრიტერიუმებისა და საფუძვლების დადგენა.

თავი (83-ე მუხლი) აერთიანებს სამუშაოთა წარმოებასთან დაკავშირებულ ტერმინებს, რაც ერთის მხრივ მათი წარმოების მეთოდოლოგიურ და სამართლებრივი სტანდარტს უფრო თვალსაჩინოს ხდის, ამასთან იგი ახლებურად განმარტავს დარგში არსებულ რიგ ტერმინებს, ამასთან შემოაქვს ზოგიერთი ტერმინის განმარტება, რაც განპირობებულია კოდექსისა და დარგის მიმართ თანამედროვე მოთხოვნებით.

მაგალითად, დასაშვებ სამუშაოთა განსაზღვრებაში გაიმიჯნა სარეაბილიტაციო სამუშაოები და ცალკე განიმარტა მცირე სარეაბილიტაციო სამუშაოების განმარტება, რაც განპირობებულია მათი წარმოებისთვის სანებართვო პროცედურების გამარტივებით.
ასევე, შემოტანილია ანასტილოზის ცნების განმარტება, არსებულ ცნებები მოყვანილია ბუნებრივი მემკვიდრეობის რეგულაციის მოთხოვნებთან შესაბამისობაში, მათ შორის დამატებულია  პალეონტოლოგიის ნაწილი. 
თანამედროვე სოციალ-ეკონომიკური თემატიკის გათვალისწინებით, შემოტანილია ძეგლის არსებული  ფუნქციით  განპირობებული სამუშაოების ცნება, რათა მისი არაღირებულ და პრაქტიკული გამოყენებითი ფუნქციით დატვირთულ ელემენტებზე სარემონტო სამუშაოთა წარმოებისას არ მოხდეს მესაკუთრეთა/მფლობელთა იძულება, აწარმოონ სარესტავრაციო სამუშაოები, როდესაც ამის საჭიროება ფაქტობრივად არ იარსებებს.  

ცალკეა გამოტანილი  ბაღებსა და პარკებში მცენარეთა საფარის მოვლის, ჩანაცვლებისა და გამოხშირვის წესები, ასევე კულტურულ და ბუნებრივ მემკვიდრეობაზე სამუშაოების ჩატარების საკითხი, რომლის მეთოდოლოგია და წესი, გარდა კოდექსისა და საერთაშორისო სამართლებრივი აქტებისა, განსასაზღვრავ საკითხთა სპეციფიური ტექნიკური და მეთოდოლოგიური გასიათიდან გამომდინარე,   უნდა დადგინდეს ინსტრუქციით. 

თანამედროვე, საერთაშორისოდ აღიარებულ მეთოდოლოგიურ სტანდარტებთან  შესაბამისობაში გადამუშავდა და განახლებული რედაქციით ჩამოყალიბდა კულტურული მემკვიდრეობის ობიექტისა და ბუნებრივი ფასეულობის აღდგენითი სამუშაოების ჩამონათვალი და ფარგლები, კულტურული და ბუნებრივი მემკვიდრეობის ობიექტის გადაკეთების, ნაწილობრივი ან სრული დაშლის ან სხვაგვარად სახეცვლილების შეზღუდვის წესი და გამონაკლისის დასაშვებობის პირობები, სამუშაოთა წარმოებისას, ახალი  მასალისა და ტექნოლოგიის გამოყენების, რქეოლოგიურ/პალეონტოლოგიურ სამუშაოთა წარმოების, გამოვლენილი მონაპოვარის დაცვისა და განთავსების, ასევე   უძრავი არქეოლოგიური/პალეონტოლოგიური ობიექტის აღების (დაშლა) წესი და პირობები.
მეთორთმეტე თავი -კულტურული და ბუნებრივი მემკვიდრეობის ობიქტებზე სამუშაოთა წარმოების სამართლებრივი საფუძვლები, განსაზღვრავს კულტურული და ბუნებრივი მემკვიდრეობის ობიექტებზე სამუშაოთა წარმოების სამართლებრივ საფუძვლებს, ნებართვას დაქვემდებარებულ საქმიანობათა და ნებართვათა სახეებს, მათი გაცემის პროცედურებს, ვადებს და სანებართვო პირობებს, შესაბამისი ადმინისტრაციული წარმოების სახეებსა და მონაწილე მხარეებს, ნებართვისგან გათავისუფლების პირობებს. კერძოდ:
·  ახალგამოვლენილი ან აღმოჩენილი კულტურული მემკვიდრეობისა და ბუნებრივ ფასეულობათა პირველადი, დროებითი დაცვის მექანიზმებს (სიახლეს წარმოადგენს ის, რომ თუ ჩატრებული კვლევითი სამუშაოების შედგად,  გამოვლენილი ობიექტის ისტორიულ-კულტურული ღირებულებიდან გამომდინარე, ობიექტს სააგენტოს მიერ მიენიჭა კულტურული მემკვიდრეობის ძეგლის სტატუსი და აღნიშნული ქმედება არსებითად ზღუდავს მესკუთრის მიერ ამ ნივთის მართვისა და განკარგვის უფლებას, მესაკუთრე უფლებამოსილია მოითხოვოს კომპენსაცია ან ადგილმონაცვლეობა. ასევე იმ შემთხვევში, თუ ახლადგამოვლენილი არქეოლოგიური ობიექტის სრული შესწავლა სააგენტოს მიერ ვერ ხერხდება, მიწის ნაკვეთის მესაკუთრე უფლებამოსილია შესაბამისი ნებართვის საფუძველზე, საკუთარი სახსრებით თავად უზრუნველყოს არქეოლოგიური სამუშაოების ჩატარება. 

· პროექტი განსაზღვრავს კულტურული მემკვიდრეობის ობიექტებსა და ბუნებრივ ფასეულობებზე სამუშაოების ჩატარების სამართლებრივ საფუძვლებს, ნებართვების გაცემისა და გასაჩივრების წესებს. ამ მხრიც სიახლეს წარმოადგენს დარგში კანონმდებლობით დადგენილი, ადმინისტრაციული საჩივრის ერთჯერადად წარდგენის  წესის შემოტანა, რას გულისხმობს, რომ ნებართვის გაცემასთან დაკავშირებული გადაწყვეტილებები მიიღება სააგენტოს საამისოდ უფლებამოსილი სტრუქტურული ერთეულის ან ავტორიზებული პირის მეშვეობით,  მიღებული გადაწყვეტილებები კი საჩივრდება სააგენტოს თავმჯდომარესთან, საქართველოს ზოგადი ადმინისტრაციული კოდექსით დადგენილი წესით. ადმინისტრაციული საჩივრის წარდგენის  შესაძლებლობა მნიშვნელოვნად გაამარტივებს დაინტერესებული პირების მიერ მართლსაწინააღმდეგო აქტების გასაჩივრებას, ხოლო დარგში ამ მიმართებით მმართველობას ბევრად უფრო ეფექტურ გახდის. 
· პროექტი ადგენს კულტურულ და ბუნებრივ მემკვიდრეობაზე სამუშაოთა წარმოებაზე დასაშვებ საკვალიფიკაციო მოთხოვნებს (კულტურულ მემკვიდრეობასა და ბუნებრივ ფასეულობაზე ჩასატარებელ სამუშაოებზე, პროფესიულ უნარ-ჩვევეთან, სამეცნიერო ცოდნასთან და საშემსრულებლო ტექნიკასთან დაკავშირებული რისკებისა და მათზე შესასრულებელ სამუშაოთა სახეობების მიხედვით მოქმედებს შემდეგი პროფესიული სტანდარტიზაცია: ა) სამუშაოების ხელმძღვანელი; ბ) სამუშაოების შემსრულებელი. აღნიშნული რეგულირება ასევე მნიშვნელოვან სიახლეს წარმოადგენს, რაც მიზნად ისახავს სფეროში პროფესიული საქმიანობით გამოწვეული რისკების შემცირებასა და შესრულებულ სამუშაოთა ხარისხის ამაღლებას. 
· პროექტით შემოდის წინასაპროექტო იდეის შეთანხმების პროცედურები. უნდა აღინიშნოს, რომ ამ პროცედურის გავლა ნებაყოფლობითია და მიმართულია ნებართვის მაძიებლის ინტერესების დაცვისაკენ, ათავისუფლებს რა  სრული საპროექტიო დოკუმენტაციის შედგენის ვალდებულებისაგან, იმ შემთხვევაში, თუ ძეგლზე ჩასატარებელი სამუშაოების საპროექტო იდეა იმთავითვე მიუღებელი და შეუსაბამოა ძეგლის ინტერტესებთან. ამასთან ამ სტადიის გავლის შემთხვევაში, ნებართვის გამცემის მიერ მკაფიოდ განისაზღვრება დასაშვებ სამუშაოთა სახეები და პარამეტრები, გამოსაყენებელი მასალისა და გეგმარებითი გადაწყვეტის პირობათა ჩათვლით, ხოლო ნებართვის მაძიებელს გაცემული გადაწყვეტილების მიმართ წარმოეშვება კანონიერი ნდობა. ამდენად, ამ შესაძლებლობის შემოტანით ხდება ნებართვის მაძიებლის დაზღვევა პროექტირების სტადიაზე ფუჭად გაღებული დანახარჯებისგან და უმარტივებს წარმოების მონაწილე მხარეებს როგორც საპროექტო დოკუმენტაციის თავიდანვე სრულყოფილად შედგენას, ისე მასთან დაკავშირებული გადაწყვეტილებების მიღებას.
· თავი ასევე განსაზღვრავს ძეგლზე სამუშაოების ნებართვის გაცემის სტანდარტულ  პირობებსა და გამარტივებული წესს, თუ დაგეგმილი სამუშაოები არ ითვალისწინებს მისი ავტენტური და ღირებული ელემენტების ცვლილებას და განპირობებულია ძეგლის არსებული  ფუნქციით. აღნიშნული საკითხი მიმოვიხილეთ მეთერთმეტე თავზე მსჯელობისას. 

· რაც შეეხება არქეოლოგიური და პალეონტოლოგიური სამუშაოების წარმოების სამართლებრივ საფუძვლებს, დებულებები რედაქტირებულია იმგვარად, რომ მათ ფარგლებში მოქცეულიყო პალეონტოლოგიური სამუშაოებიც, ვინაიდან ამ ორი სფეროს გამიჯვნა შესაბამის სამუშაოთა წარმოების სტანდარტებთან მიმართებაში შეუძლებელია, ხოლო პრაქტიკაში ხშირად შესაძლოა ერთდროულად ორივე მათგანთან გვქონდეს საქმე.
· ცალკე დებულებების სახით იქნა გამოტანილი განსაკუთრებულ ფასეულობაზე სამუშაოების ნებართვა და გაცემის წესი, რადგან მოცემულ შემთხვევაში გათვალისწინებული უნდა იქნეს მოძრავი ნივთის სპეციფიკა;
არსებითი ცვლილებები არ განუცდია გადაუდებელი აუცილებლობისას  სამუშაოების განხორციელების წესს, 
ნებართვის მფლობელის მიერ სამუშაოთა შესრულებაზე ანგარიშების წარდგენისა და სანებართვო პირობების შესრულებაზე სახელმწიფო კონტროლის წესს, მუხლი HYPERLINK "https://matsne.gov.ge/ka/document/view/21076"კოდექსით განსაზღვრული HYPERLINK "https://matsne.gov.ge/ka/document/view/21076"სამუშაოებისHYPERLINK "https://matsne.gov.ge/ka/document/view/21076" HYPERLINK "https://matsne.gov.ge/ka/document/view/21076"მესაკუთრისHYPERLINK "https://matsne.gov.ge/ka/document/view/21076" (HYPERLINK "https://matsne.gov.ge/ka/document/view/21076"მფლობელისHYPERLINK "https://matsne.gov.ge/ka/document/view/21076") HYPERLINK "https://matsne.gov.ge/ka/document/view/21076"თანხმობისHYPERLINK "https://matsne.gov.ge/ka/document/view/21076" HYPERLINK "https://matsne.gov.ge/ka/document/view/21076"გარეშეHYPERLINK "https://matsne.gov.ge/ka/document/view/21076" HYPERLINK "https://matsne.gov.ge/ka/document/view/21076"ჩატარების მარეგულირებელ დებულებებს. 
მეცამეტე თავი - ზედამხედველობა და პასუხისმგებლობა, ადგენს ამ კოდექსით განსაზღვრული კულტურული და ბუნებრივი მემკვიდრეობის სფეროში წარმოებული სამუშაოების, კულტურულ და ბუნებრივ ფასეულობათა მოვლისა და ექსპლუატაციის ზედამხედველობის  წესებს, ზედამხედველობაზე პასუხისმგებელ სახელმწიფო ორგანოსა და მის კომპეტენციის ფარგლებს, კულტურული მემკვიდრეობისა და  ბუნებრივი ფასეულობების მდგომარეობის მეთვალყურეობასა და ზედამხედველობასთან დაკავშირებულ სამართალურთიერთობაში მონაწილე პირთა უფლებებსა და მოვალეობებს საქართველოს მთელ ტერიტორიაზე, შესაბამისი სამართლებრივი აქტების სახეებს და მათი გამოცემის პროცედურებს. აღნიშნული დებულებები მნიშვნელოვან წილად ახალია და მათი შემოტანა განპირობებულია დარგში სახელმწიფო ზედამხედველობის, სამართალდარღვევათა გამოვლენისა და პრევენციის, მათი შედეგების აღმოფხვრის ღონისძიებათა ეფექტურობის ამაღლებით.

კულტურული მემკვიდრეობასა და ბუნებრივ ფასეულობებზე წარმოებულ საქმიანობას მეთვალყურეობასა და ზედამხედველობას უწევს სააგენტო მისი საამისოდ უფლებამოსილი  სტრუქტურული ერთეულის  - კულტურული და ბუნებრივი მემკვიდრეობის დაცვის ინსპექციის მეშვეობით, რომელიც კოდექსითა და მისი დებულებით განსაზღვრულ სხვა ფუნქცებთან ერთად, მუდმივად ამოწმებს და მეთვალყურეობს კულტურული მემკვიდრეობისა და ბუნებრივი ფასეულობების მდგომარეობას, ზედამხედველობს კულტურული მემკვიდრეობის ობიექტებსა და ბუნებრივ ფასეულობებზე წარმოებულ სამუშაოებს, მათი შენახვის, მოვლისა და ექსპლუატაციის პირობებს, ამოწმებს მათ შესაბამისობას მოქმედ კანონმდებლობასთან,  საქართველოს კანონმდებლობით დადგენილი წესით, აჩერებს ყველა სახის სამუშაოს, რომელმაც შეიძლება საფრთხე შეუქმნას კულტურულ მემკვიდრეობას ან ბუნებრივ ფასეულობებს, კომპეტენციის ფარგლებში გამოავლენს ადმინისტრაციულ სამართალდარღვევას ან/და სისხლის სამართლებრივ დანაშაულის ნიშნებს და რეაგირებს მოქმედი კანონმდებლობის შესაბამისად.

კოდექსის პროექტი განისაზღვრავს: 
· ინსპექტირებისა და სამართალდარღვევათა გამოვლენის მექანიზმებს (ინსპექტირებად მიიჩნევა ამ კოდექსით განსაზღვრულ სამართალდარღვევათა გამოვლენის, მათი აღკვეთისა და შესაბამისი აქტების გამოცემის მიზნით, ინსპექციის მიერ, ზედამხედველობის ფუნქციის ფარგლებში მიმდინარე ადმინისტრაციული წარმოება, რომლის მიზანია სამართალდარღვევის გამოვლენა და მასზე დადგენილი წესით რეაგირება, მისი აღმოფხვრის ან/და მისი უარყოფითი შედეგების შემარბილებელი ღონისძიებების განსაზღვრა.)

· სამართალდამრღვევის გაფრთხილებისა და დაჯარიმების, ასევე სისხლის სამართლებრივი დევნის მექანიზმებს (გაფრთხილება და დაჯარიმება წარმოადგენს  ინსპექციის ინდივიდუალურ სამართლებრივი აქტს, რომელიც ინსპექტორის მიერ  გამოიცემა ამ კოდექსით დადგენილ სამართდარღვევაზე, აფრთხილებს დამრღვევს დარღევისა და მისი აღმოუფხვრელობის შედეგების შესახებ, ამასთან განუსაზღვრავს მას დარღვევის აღმოფხვრის გონივრულ ვადას ან /და ღონისძიებებს);
· ჯარიმის განმეორებით დაკისრებისა და გადახდის წესს;
· ზიანისა და ხარჯების ანაზღაურების წესს (დაჯარიმება და მისთვის სისხლის სამართლის პასუხისმგებლობის დაკისრება  დამრღვევს არ ათავისუფლებს დარღვევით მიყენებული ზიანის ანაზღაურების ვალდებულებისაგან.)
ინსპექტორის მიერ მიღებული გადაწყვეტილებების ძალაში შესვლისა და გასაჩივრების წესს (სამართალდარღვევის გამოვლენის ოქმი, ასევე, გადაწყვეტილება გაფრთხილების ან დაჯარიმების შესახებ ძალაში შედის შედის მათი სამართალდამრღვევისათვის კანონით განსაზღვრული წესით ჩაბარების ან მათი სააგენტოს ოფიციალურ ვებ-გვერდზე გამოქვეყნების მომენტიდან). გადაწყვეტილების ელექტრონული საშუალებებით გამოცემის წესი, ფორმა და სხვა სამართლებრივი საფუძვლები განისაზღვრება ინსტრუქციით.

კარი III - გარდამავალი და დასკვნითი დებულებანი, მოიცავს ერთ, XIV თავს - გარდამავალი და დასკვნითი დებულებანი

117 მუხლი მთლიანად არეგულირებს არქეოლოგიური და პალეონტოლოგიური ფასეულობების ლეგალიზაციასთან დაკავშირებულ საკითხებს, რაც უკვე მიმოხილულია ზემოთ.
თავი ასევე განსაზღვრავს იმ კანონქვემდებარე ნორმატიული აქტების ჩამონათვალს, რომლებიც უნდა იქნეს მიღებული კოდექსის ამოქმედებასთან დაკავშირებით. ასევე განსაზღვრულია გასატარებელი ღონისძიებები. ასევე, ძალადაკარგულად ცხადდება ის საკანონმდებლო და კანონქვემდებარე აქტები, რომლებიც გადაფარა წინამდებარე კოდექსის დებულებებმა. გამონაკლისს წარმოადგენს ძეგლის სტატუსის მინიჭების, დამცავი ზონების დადგენის შემთხვევა, რომელთან მიმართებაშიც, მათი გადამტკიცებისა და თანამედროვე სტანდარტებთან მოყვანის სირთულის გამო, დადგენილია გარდამავალი რეჟიმი და ისინი დროებით ინარჩუნებენ სამართლებრივ ძალას. ასევე გამონაკლისს წარმოადგენს მოძრავი ძეგლისა და არამატერიალური კულტურული მემკვიდრეობის ძეგლების შემთხვევა, რადგან უქმდება რა აღნიშნული ინსტიტუტები, მათი ჩანაცვლება ხდება ამ კოდექსით განსაზღვრული ინსტიტუტებით. 
გარდამავალი რეგულირება უწესდებათ სახელმწიფო მუზეუმებსაც, რომლის განმავლობაშიც, მათი დებულების დატკიცებაზე უფლებამოსილ ორგანოებს ეკისრებათ ვალდებულება მოიყვანონ სახელმწიფო მუზეუმების დებულებები ამ კოდექსის მოთხოვნებთან შესაბამისობაში.

კოდექსის ამოქმედების ვადად განსაზღვრულია მისი მიღებიდან ექვსი თვე, რაც განპირობებულია კოდექსით მოწესრიგებული საკითხების სიმრავლითა და კომპლექსურობით, გარდამავალ და მოსამზადებელ ღონისძიებათა სირთულით. გამონაკლისს წარმოადგენს კოდექსის 118 და 32-ე მუხლები, რაც ერთ შემთხვევაში განპირობებულია შესაბამისი კანონქვემდებარე ნორმატიული და მატერიალურ-ტექნიკური ბაზის მომზადების აუცილებლობით, ხოლო, მეორე შემთხვევაში, ძეგლების რაოდენობიტა და სამუშაოთა მოცულობით.
ბ) კანონპროექტის ფინანსური დასაბუთება:

ბ.ა) კანონპროექტის მიღებასთან დაკავშირებით აუცილებელი ხარჯების დაფინანსების წყარო;
კანონპროექტი ითვალისწინებს რიგი ახალი რეგულირების შემოღებას, თუმცა კანონპროექტით გათვალისწინებულ ადმინისტრაციული წარმოებები სახელმწიფო ბიუჯეტიდან დამატებით ასიგნებებს არ ითვალისწინებს.  აღნიშნული ხარჯები ანაზღაურდება სამინისტროზე ასიგნებული თანხებიდან.

ფინანსური დასაბუთების პუნქტი დაკონკრეტდება მხოლოდ მას შემდეგ რაც მოხდება მთალ რიგ საკითხებზე შეთანხმება, რაც პოლიტიკური გადაწყვეტილებას მოითხოვს. 
ბ.გ) კანონპროექტის გავლენა ბიუჯეტის ხარჯვით ნაწილზე;
გასაწერია
ბ.დ) სახელმწიფოს ახალი ფინანსური ვალდებულებები;
გასაწერია
ბ.ე) კანონპროექტის მოსალოდნელი ფინანსური შედეგები იმ პირთათვის, რომელთა მიმართაც ვრცელდება კანონპროექტის მოქმედება;
გასაწერია.
ბ.ვ) კანონპროექტით დადგენილი გადასახადის, მოსაკრებლის ან სხვა სახის გადასახდელის ოდენობის განსაზღვრის წესი (პრინციპი);

კანონპროექტი არ განსაზღვრავს რაიმე სახის გადასახადს, მოსაკრებელს ან ან სხვა სახის გადასახდელს.
გ) კანონპროექტის მიმართება საერთაშორისო სამართლებრივ სტანდარტებთან. 
გ.ა) კანონპროექტის მიმართება ევროკავშირის დირექტივებთან;


გასაწერია .
გ.ბ) კანონპროექტის მიმართება საერთაშორისო ორგანიზაციებში საქართველოს წევრობასთან დაკავშირებულ ვალდებულებებთან;
გასაწერია.
გ.გ) კანონპროექტის მიმართება საქართველოს ორმხრივ და მრავალმხრივ ხელშეკრულებებთან და შეთანხმებებთან;
გასაწერია.
დ) კანონპროექტის მომზადების პროცესში მიღებული კონსულტაციები.
დ.ა) კანონპროექტის შემუშავებაში მონაწილე სახელმწიფო, არასახელმწიფო ან/და საერთაშორისო ორგანიზაცია (დაწესებულება), ექსპერტი, ასეთის არსებობის შემთხვევაში;
გასაწერია.
დ.ბ) კანონპროექტის შემუშავებაში მონაწილე ორგანიზაციის (დაწესებულების) ან/და ექსპერტის შეფასება კანონპროექტის მიმართ, ასეთის არსებობის შემთხვევაში;

ე) კანონპროექტის ავტორი
კანონპროექტის ავტორია საქართველოს კულტურისა და ძეგლთა დაცვის სამინისტრო.
ვ) კანონპროექტის ინიციატორი
კანონპროექტის ინიციატორია საქართველოს მთავრობა
